
	                                        Хроника 


●  2 мартта Саранск шәһәрендә Мордовия Республикасы Дәүләт Җыены Советында РФ Президентының Идел буе федераль округындагы Тулы вәкаләтле вәкиленең Идел буе федераль округы субъектлары дәүләт хакимиятенең закон чыгару (вәкиллекле) органнары җитәкчеләре белән киңәшмәсе узды. Киңәшмәдә ТР Дәүләт Советы Рәисе Фәрит Мөхәммәтшин катнашты. 
Утырышта Россия Президенты Дмитрий Медведевның РФ Федераль Җыенына Юлламасы нигезләмәләрен һәм РФ Дәүләт Советы тарафыннан 2010 елның 22 гыйнварында кабул ителгән карарларны гамәлгә ашыруда округның төбәк парламентлары алдында торган бурычлар хакында фикер алышынды. 
 ● 2 мартта Мәдәният, фән, мәгариф һәм милли мәсьәләләр комитеты утырышы узды (тулырак “Дәүләт Советы комитетлары” бүлегендә).

● 2 мартта ТР Дәүләт Советы Социаль сәясәт комитетының һәм “Сәламәтлек” илкүләм проектын гамәлгә ашыруга күзәтчелек итү буенча комиссиянең Югары технологияле медицина ярдәме күрсәтү өчен белгечләр әзерләү буенча уку-методика үзәгендә уртак утырышы узды (тулырак “Дәүләт Советы комитетлары” бүлегендә).
●  3 мартта Икътисад, инвестицияләр һәм эшкуарлык комитеты утырышы узды (тулырак “Дәүләт Советы комитетлары” бүлегендә).

●  3 мартта Бюджет, салымнар һәм финанслар комитеты утырышы узды (тулырак “Дәүләт Советы комитетлары” бүлегендә).

●  3 мартта  Экология, табигатьтән файдалану һәм аграр мәсьәләләр буенча комитет һәм “2008-2012 елларга Татарстан Республикасы авыл хуҗалыгын үстерү” республика максатчан программасын тормышка ашыруга күзәтчелек итү буенча комиссиянең уртак утырышы узды (тулырак “Дәүләт Советы комитетлары” бүлегендә).

●  4 мартта Законлылык һәм хокук  тәртибе комитеты утырышы узды (тулырак “Дәүләт Советы комитетлары” бүлегендә).

● 4 мартта Дәүләт корылышы һәм җирле үзидарә комитеты утырышы булды (тулырак “Дәүләт Советы комитетлары” бүлегендә).
●  4 мартта ТР Дәүләт Советы Президиумы утырышы узды. Парламент башлыгы Фәрит Мөхәммәтшин иң элек соңгы араларда булып узган әһәмиятле сәяси вакыйгаларга тукталды. Ул Саранскида РФ Президентының Идел буе федераль округындагы Тулы вәкаләтле вәкиленең округ субъектлары дәүләт хакимиятенең закон чыгару (вәкиллекле) органнары җитәкчеләре белән киңәшмәсе турында сөйләп үтте. “Россия Президенты Дмитрий Медведевның Федераль Җыенга Юлламасы нигезнамәләрен тормышка ашыру буенча бурычлар турында фикер алышканда, Бөек Ватан сугышында катнашучыларны торак белән тәэмин итүгә кагылышлы проблемаларга нык игътибар бирелде”, - дип билгеләп үтте Дәүләт Советы Рәисе.   
Моннан тыш, ул Татарстан парламенты Президиумының Түбән Камада булган күчмә утырышы йомгакларына, Яр Чаллыда гражданнарны кабул итү нәтиҗәләренә, шулай ук 25 мартта Татарстан Президенты вазыйфасына керешү тантанасына әзерлек мәсьәләләренә тукталды. 
Дәүләт Советы Президиумы карары белән, дүртенче чакырылыштагы Татарстан парламентының тугызынчы утырышын 12 мартта үткәрергә карар кылынды. Парламентарийлар каравына 70 мәсьәлә кертү көтелә, аларның 39ы – республика законнары проектлары, шул исәптән беренче укылышка әзерләнгән “Татарстан Республикасы Дәүләт Киңәшчесе турында” закон проекты да бар. Закон проектыннан күренгәнчә, ТР Дәүләт Киңәшчесе вазыйфасына ТРның беренче Президенты вәкаләтләрен туктаткан зат билгеләнә. “Гамәлдәге Президент Минтимер Шәймиевнең бай тәҗрибәсен һәм абруен алга таба республика мәнфәгатьләре өчен файдалану зарурлыгы берәүдә дә шик уятмый дип уйлыйм, -   диде Фәрит Мөхәммәтшин журналистлар белән очрашу вакытында. -  Закон проекты нәкъ менә шул максаттан чыгып эшләнде. Ул Татарстан үсешенә ярдәм итәр дип ышанам”. Татарстан парламенты башлыгы бу вазыйфаның Татарстан Республикасы дәүләт вазыйфасына кермәвен, Дәүләт Киңәшчесенең хезмәт хакы алып эшләмәячәген хәбәр итте.   
Парламентка беренче укылышта карау өчен тәкъдим ителә торган закон проектлары арасында Татарстан Республикасында инновацион эшчәнлеккә; музейлар һәм музей эшенә; аерым муниципаль берәмлекләр территорияләре чикләрен үзгәртү һәм республиканың муниципаль берәмлекләре территорияләре чикләре һәм статусы турындагы законнарга үзгәрешләр кертүгә кагылышлылары бар.  
Дәүләт Советы Президиумы парламент комитетларына, алдан карау өчен, 9 мәсьәлә тапшырды. Алар арасында “Татарстан Республикасында балаларның сәламәтлегенә зыян салуны кисәтү чаралары, аларның физик, интеллектуаль, психик, рухи һәм әхлакый үсеше турында”, “Административ хокук бозулар турында Татарстан Республикасы кодексына үзгәрешләр кертү хакында", “Татарстан Республикасы дәүләт вазыйфалары турында” Татарстан Республикасы Законының 6 статьясына үзгәрешләр кертү хакында”  закон проектлары бар. 

●  12 мартта республика парламентында дүртенче чакырылыштагы ТР Дәүләт Советының тугызынчы утырышы узды (тулырак “Дәүләт Советы утырышы” бүлегендә).

● 12 мартта ТР Дәүләт Советы Рәисе Фәрит Мөхәммәтшин,  журналистлар белән очрашып, “Татарстан Республикасы Дәүләт Киңәшчесе турында” закон проектына карата үз фикерен белдерде. Билгеле булганча, әлеге вазыйфа үз вакаләтләрен үтәүне туктаткан ТР Президентының тәҗрибәсеннән һәм белеменнән, Татарстанның сәяси, социаль-икътисади һәм башка төрле үсеше өчен, һәръяклап файдалану максатыннан, РФ Конституциясенең 73 һәм 76 статьялары, ТР Конституциясенең 4 статьясы нигезендә  гамәлгә куела. 
“Татарстан Президенты Минтимер Шәймиевнең бай тәҗрибәсен халкыбыз, республика һәм Россия Федерациясе мәнфәгатьләре өчен файдалану зарурлыгы берәүдә дә шик уятмый дип уйлыйм, -   диде Фәрит Мөхәммәтшин. – Әгәр без мондый закон инициативасы белән чыкмасак һәм әлеге закон проектын әзерләмәгән булсак, бу алга карап фикер йөртмәүгә тиң булыр иде. Өстәвенә без Хөкүмәт һәм Президент вәкаләтләре йөкләнгән ТР Премьер-министрының уңай бәяләмәсен алдык”. 
Парламент башлыгы әйтүенчә, закон проекты буенча, ТР Дәүләт Киңәшчесе консультатив һәм аналитик эш алып барачак. Моннан тыш, ул ТР Президенты, Дәүләт Советы һәм аның Президиумы тарафыннан оештырылган эшче комиссияләре һәм эшче төркемнәре утырышларында катнашачак. “Мондый дәрәҗәдәге, зур сәяси тәҗрибәгә һәм абруйга ия  сәясәтченең катнашуы эшне көчәйтәчәк һәм бик күп катлаулы мәсьәләләрне хәл итү юлларын табарга мөмкинлек бирәчәк, - диде Фәрит Мөхәммәтшин. – Тормышта төрле проблемалар килеп чыгып кына тора. Ә аның тәҗрибәсен без рәхәтләнеп файдаланачакбыз. Ул моңа үзе дә рөхсәт бирде”.  
ТР Дәүләт Советы Рәисе шулай ук закон проектын икенче укылышта карау вакытында депутатларның төзәтмәләр кертәчәген, алар нигезендә  законның Татарстанның беренче Президентына гына түгел, аннан соң да югары вазыйфа биләп, Президент вәкаләтләрен үтәүне туктаткан затларга кагылачагын хәбәр итте. 
●  16 мартта Татарстан Республикасы Дәүләт Советы карамагындагы Яшьләр иҗтимагый палатасы Яр Чаллыда күчмә утырыш уздырды. Аны палата рәисе Евгений Ефимов алып барды. 
“Яр Чаллы шәһәре” муниципаль берәмлеге башлыгы урынбасары Хәйдәр Галәветдинов сүзләренә караганда, әлеге чараның автошәһәрдә узуы юкка гына түгел, чөнки Яр Чаллы бөтен Россиядә яшьләр шәһәре буларак билгеле. “Бүгенге көндә биредә яшәүче халыкның яртысын 30 яшькә кадәрге яшьләр тәшкил итә. Яр Чаллының яшьләрне берләштерүче 90 иҗтимагый оешмасы 45 мең егет һәм кызны үз канаты астына ала. Мондый очрашуларны  һәрдаим уздырып торырга кирәк, чөнки яшьләргә үз позициясен билгеләү зарур”, - диде ул. 
Шәһәрнең Яшьләр эшләре буенча идарәсе  башлыгы Рөстәм Гарифуллин исә үз чыгышында  Яр Чаллыда яшьләргә хакимият тарафыннан зур игътибар күрсәтелүен билгеләп үтте. Мәсәлән, узган елда, яңа иҗтимагый оешмалар һәм агымнар булдыру өчен, өстәмә мәйданнар бүлеп бирелгән. 1241 гаилә дәүләт ярдәме белән фатирлы булган, тагын 247 фатир төзү көтелә.  
Биредә шулай ук кризис шартларында яшьләрне эш белән тәэмин итүгә бәйле мәсьәләләр көн үзәгендә тора. Мәсәлән, 2009 елда 20416 кеше эшкә урнаштырылган. Яр Чаллыга чит илләрдән килеп белем алучы студентларга булышлык итү максатыннан, Чит илләр студентлары ассоциациясе төзелгән.  
Күчмә утырыш вакытында яшьләр Татарстанда ихтыярыйлар хәрәкәтен оештыру һәм студентларның хезмәт отрядларына ярдәм итү белән бәйле закон инициативаларын карап тикшерде.  
Моннан тыш, яшь парламентарийлар ТР Яшьләр иҗтимагый палатасының социаль мәсьәләләр буенча комиссиясе һәм “Татарстан Республикасының сәнәгать предприятиеләре яшьләре” иҗтимагый оешмасы белән берлектә эшләнгән Яшь белгечләргә булышлык итү концепциясе проекты турында фикер алышты һәм аны бертавыштан кабул итте.   
Утырышта Татарстан парламентының Социаль сәясәт комитеты рәисе Светлана Захарова  Яшьләр иҗтимагый палатасы комиссияләре рәисләренә таныклыклар һәм значоклар тапшырды. 
Күчмә утырыш вакытында палата әгъзалары «Нур», «Орион», «Заман», «Шатлык» яшьләр үзәкләрендә булды, Укучы һәм студент яшьләрне эш белән тәэмин итү үзәге эшчәнлеге белән танышты. Палата рәисе Евгений Ефимов Яр Чаллы яшьләренең иҗтимагый оешмалары лидерлары һәм активистлары, студентларның массакүләм мәгълүмат чаралары вәкилләре белән очрашты. 
●  18 мартта ТР Дәүләт Советы Рәисе, Европа Советының Җирле һәм төбәк хакимиятләре конгрессы Төбәкләр палатасының Мәдәният һәм мәгариф комитеты рәисе Фәрит Мөхәммәтшин Европа форумында катнашучылар алдында “Азчылык телләре: төбәк үсеше активы” дигән темага чыгыш ясады. Палата әгъзалары Татарстан спикеры чыгышындагы тәкъдимнәрне хуплап каршы алды. 

Чыгышта билгеләп үтелгәнчә, соңгы ике ел дәвамында Конгресс кысаларында төбәк һәм милли азчылык телләре Европа хартиясен киң җәелдерүгә бәйле актив фикер алышулар узган. Пленар утырыш, конференция һәм семинарлар барышында төрле илләр проблемаларын өйрәнү мәсьәләләре каралган. Ф.Мөхәммәтшин билгеләп үткәнчә, хәзерге вакытта гамәли яссылыкка хартия бурычларын тормышка ашыру проблемасы чыгарыла. 

Татарстан парламенты башлыгы билгеләп үткәнчә, телләрнең күптөрлелеге милли телләрне яңадан торгызу һәм үстерү өчен үзенчәлекле мөмкинлекләр ача, милләтара һәм конфессияара тотрыклылыкны сакларга һәм ныгытырга мөмкинлек бирә. 

Ф.Мөхәммәтшин әйтүенчә, халыкларның этномәдәни бердәйлеген, аларның туган телләрен, милли мәгариф системасын, үзенчәлекле мәдәниятен саклау, шулай ук яшь буынны ата-бабалар традицияләре һәм гореф-гадәтләренә тугрылык рухында тәрбияләү теләсә кайсы милләтнең үзбилгеләнүендә төп нигез булып тора. 

Татарстан парламенты башлыгы билгеләп үткәнчә, кызганычка каршы, Россиядә хартия әлегә ратификацияләнмәгән. Безнең өчен әлеге документны ратификацияләүнең кыенлыгы шунда: хартия Россия Федерациясе кебек күпмилләтле дәүләтнең мәнфәгатьләрен тулысынча исәпкә алмый. Хәзерге вакытта, Европа Советы инициативасы буенча, Россиядә хартияне җәелдерү һәм аны күпмилләтле Россия шартларына җайлаштыру буенча өч еллык программа эшли. 

Ф.Мөхәммәтшин төбәк палаталары әгъзаларын 2009 елда Европа Советы тарафыннан Россия Федерациясе Төбәкләр үсеше министрлыгы белән берлектә эшләнгән милли азчылыкларның телләрен, мәдәниятен, массакүләм мәгълүмат чараларын һәм гражданлык җәмгыятен үстерү буенча эксклюзив программаны гамәлгә ашыруның барышы белән таныштырды. 

Хәзерге вакытта Европа Советында Татарстанның Россия төбәкләрендәге мәгариф өлкәсендә татар телен саклау һәм үстерүгә бәйле тәкъдиме карала. Бу процесс шактый катлаулы булса да, әлеге тәкъдимнең бер өлеше исәпкә алыныр һәм Европа программалары кысаларында гамәлгә ашырылыр дигән ышаныч бар. 

Фикер алышу төгәлләнгәч, Конгрессның йомгаклау резолюциясе һәм тәкъдимнәре кабул ителде.
● 24 мартта Казанга Ислам конференциясе Оешмасы Генераль Секретаре Ђкмђледдин Ихсан оглы килде. Аныћ белђн Казанга Россия Федерациясенећ Ислам конференциясе Оешмасы карамагындагы даими вђкиле Камил Исхаков та килде.
Кунакларны “Казан” халыкара аэропортында ТР Дђњлђт Советы Рђисе Фђрит Мљхђммђтшин, ТР Президентыныћ Тышкы элемтђлђр департаменты директоры – ТР Президентыныћ халыкара мђсьђлђлђр буенча ярдђмчесе Тимур Акулов, Тљркия Республикасыныћ Казан шђџђрендђге Генераль консулы Ђхмђт Тута џђм башка рђсми затлар каршы алды. 
 Бу уңайдан махсус оештырылган матбугат очрашуында журналистлар Ђкмђледдин Ихсан оглына Минтимер Шәймиевнең тәҗрибәсен алга таба файдалануга кагылышлы сорау бирде. 
Әкмәледдин Ихсан оглы иң элек кунакчыл Татарстан җирендә кабул итүгә рәхмәтен белдерде. “Мин Татарстанда берничә тапкыр булдым. Монда үземне дус, үз кеше итеп хис итәм, халкыгыз мәдәниятына һәм республика үсешенә карап, чиксез сокланам. Казанга килгән саен, шушы җылылыкны тоям”, - диде кунак. 
Ислам конференциясе Оешмасы Генераль Секретаре сүзләренә караганда, Татарстан Президенты көче белән башкала матурайган, зурайган. “Шулай ук Татарстан дөнья күләмендә һәм халыкара аренада үзенең лаеклы урынын алды. Мин Минтимер Шәрип улы белән күптәннән аралашам. Ул тарихка кереп калырлык шәхес. Без Минтимер Шәймиевнең лидерлык сыйфатларын, республика яңарышына керткән өлеше турында яхшы беләбез һәм югары бәя бирәбез”, - диде Әкмәледдин Ихсан оглы. 
Ул Минтимер Шәймиевкә, Исламга хезмәт итү юлындагы хезмәтләре өчен, Король Фәйсал исемендәге халыкара премия бирелү Татарстан Президентының Ислам дөньясы тарафыннан танылуына дәлил булуын билгеләп үтте. Минтимер Шәймиевнең алга таба да Ислам дөньясына кагылышлы оешмалар белән элемтәләре нык булачагына ышаныч белдерде. 
●  24 мартта ТР Дәүләт Советы Рәисе Фәрит Мөхәммәтшин “Казан” халыкара аэропортында узган матбугат очрашуында журналистларны 25 мартта Татарстан Президенты инаугурациясенең ничек узачагы белән таныштырды.
Спикер сүзләренә караганда, бу Татарстан, аның халкы өчен тарихи, истәлекле вакыйга. “Инаугурациядә, ант кабул иткәннән соң, гамәлдәге Премьер-министр Рөстәм Нургали улы Миңнеханов Татарстанның чираттагы Президенты булачак”, - дип белдерде ул.
Билгеле булганча, инаугурация Салих Сәйдәшев исемендәге Зур концертлар залында узачак. Ул 780 урынга исәпләнгән. Тантанага РФ субъектларыннан бик күп кунакларның, Казахстан, Төрекмәнстан дәүләтләреннән делегацияләрнең,  берничә илдән илчеләрнең, Идел буе федераль округына кергән субъектларның җитәкчеләре килүе көтелә. Россия Федерациясеннән РФ Хөкүмәте вәкилләре, министрлар, РФ Президентының Идел буе федераль округындагы Тулы вәкаләтле вәкиле Григорий Рапота булачак. Григорий Рапота РФ Президенты Дмитрий Медведевның тәбрикләү сүзләрен җиткерәчәк. Шулай ук тантанада республика парламенты депутатлары, киң җәмәгатьчелек, галимнәр, сәяси партияләр вәкилләре катнашачак.   
Татарстан Президенты вазыйфасына керешү процедурасы озак бармаячак. Ул сәгать ярымга исәпләнгән. “Яңа Президент ант кабул иткәннән соң, кунаклар тарафыннан берничә тәбрикләү булачак. Процедура яңа Президентның чыгышы белән тәмамланачак”, - дип хәбәр итте Фәрит Мөхәммәтшин. Аннан соң Татарстан Президенты “Корстон” комплексында тантаналы кабул итү оештырачак. 
“Цивилизацияле рәвештә, гамәлдәге федераль һәм республика законнары, Конституцияләре кысаларында, тарихта беренче тапкыр Президент штандартын тапшыру процедурасы, яңа Президент тарафыннан ант кабул итү һәм аны имзалау булачак. 
Без бу процедураны республика телеканаллары һәм “Татарстан” радиосы аша турыдан-туры трансляцияләргә карар иттек. Инде бүгеннән үк тантанага килә алмаучылардан котлаулар кабул итәбез. Мин иртәгә аларның бер өлешен яңгыратырга тырышачакмын”, - диде спикер. 

● 25 мартта Казанда  Салих Сәйдәшев исемендәге Зур концертлар залында Рөстәм Миңнехановның Татарстан Президенты вазыйфаларына керешүенә багышланган тантана узды (тулырак “Дәүләт Советы утырышы” бүлегендә).

●  26 мартта ТР Дәүләт Советы Рәисе Фәрит Мөхәммәтшин Европа Берлегенең Россия Федерациясендәге Вәкиллеге башлыгы Фернандо Валенсуэла белән очрашты. 

Дәүләт Советы Рәисе Европа Берлегенең Россия Федерациясендәге Вәкиллеге башлыгына Казанда Европа көннәренең икенче тапкыр үткәрелүе өчен рәхмәт белдерде. “Безгә зур ышаныч күрсәтелде. Хәзерге вакытта тормышны Европа дәрәҗәсенә күтәрергә омтылабыз. Безгә әле озын һәм озак юл үтәсе бар. Республика Европа дәүләтләре белән элемтәләр урнаштырырга әзер. Уннарча Европа дәүләтләре һәм банклары белән хезмәттәшлек итәбез һәм Татарстан территориясендә уртак проектларны гамәлгә ашырабыз”, - дип белдерде Ф.Мөхәммәтшин. 

“Сез безнең илгә бик мөһим миссия белән килгәнсез. Казанда Европа көннәре чарасы сезнең катнашыгызда үткәч, киң танылу алачак,” – диде парламент башлыгы. 
Очрашуда Фәрит Мөхәммәтшин Казанның 2013 елгы бөтендөнья Универсиадасын үткәрүгә әзерләнүен белдерде. “Без Универсиаданы иң югары дәрәҗәдә үткәрергә тиеш”, - дип билгеләп үтте ул. 

Европа Берлегенең Россия Федерациясендәге Вәкиллеге башлыгы: “Татарстанга сәфәрне зур түземсезлек белән көттем”, - дип белдерде. “Бу Татарстанның зур икътисади казанышлары белән генә түгел, ә узган ел биредә Европа көннәрен уңышлы үткәрү белән дә бәйле. Мине һәм Европа Берлеген кызыксындырган мәсьәләләр бар”, - диде кунак. Ул шулай ук мәдәниятара, динара һәм милләтара дуслыкны һәм толерантлыкны саклау буенча Татарстанның үзенчәлекле тәҗрибәсен билгеләп үтте. “Сезнең республиканың яхшы үсеш алуын беләбез, биредә инновацияләр уңышлы гамәлгә кертелә”, - дип басым ясады ул. 

Фернандо Валенсуэла мәдәният, фән һәм мәгариф өлкәләре Европа Берлеге белән Россия Федерациясе хезмәттәшлегенең төп юнәлешләре булып тора дип белдерде. “Без нәкъ менә биредә хезмәттәшлек итү мөмкинлекләрен эзлибез. Әгәр бердәм Европа киңлеге булдырырга телибез икән, безгә бер-беребезне яхшырак белү мөһим. Шуңа күрә Казанда Европа көннәре үткәрәбез”, - диде ул.
● 30 мартта ТР Дәүләт Советында республика Иҗтимагый палатасы әгъзалары өчен Ачык ишекләр көне оештырылды. Шулай итеп, Татарстан җәмәгатьчелеге вәкилләрен республика парламенты эшчәнлеге белән таныштыру дәвам итте. 
Ачык ишекләр көнен оештыру Дәүләт Советы турындагы күзаллауны киңәйтү, парламент фракцияләре, комитетлары һәм комиссияләре эше белән якыннан таныштыру, закон чыгару процессы нечкәлекләрен күрсәтүдән гыйбарәт. Мондый очрашулар хакимият белән җәмгыять арасында элемтәләрне җайга салуда мөһим адым булып тора.
Депутатлар һәм палата әгъзалары иң элек парламентның теге яки бу юнәлештә эшләүче комитетларында республика халкын борчый торган мәсьәләләр, закон проектларын эшләү һәм кабул итү, башка көнүзәк проблемалар хакында фикер алышты.  
Мәсәлән, Икътисад, инвестицияләр һәм эшкуарлык комитеты рәисе Марат Галиев белән очрашуда торак-коммуналь хуҗалыгы өлкәсендәге тарифларны көйләү, кече һәм урта эшкуарлыкка дәүләт ярдәме күрсәтү мәсьәләләре турында фикер алыштылар. Кунаклар Татарстан депутатларының федераль парламентка закон инициативаларын кертү буенча эшчәнлеге белән кызыксынды. “РФ Дәүләт Думасында төбәкләрдән кергән инициативаларны карау процедурасы канәгатьләнерлек түгел. Безнең парламент еш кына федераль законнарга төзәтмәләр кертергә тәкъдим итә. Әмма төбәкләрдән килгән инициативаларга федераль дәрәҗәдә тиешле игътибар бирелми. РФ Дәүләт Думасына субъектлар парламентлары тарафыннан җибәрелгән закон проектларының 2 проценты гына федераль законнар чыгаручыларга барып җитә. Аларның күпчелеге буенча эш Россия Хөкүмәтенең кире бәяләмәсен әзерләү белән чикләнә”, - диде комитет рәисе. 
Марат Галиев сүзләренә караганда, Татарстан парламенты бу юнәлештәге эшнең яңа формаларын куллана. Ягъни инициативаларны әзерләгәндә үк, аларны федераль закон чыгаручылар белән килештерә һәм әлеге эшкә РФ Дәүләт Думасына Татарстаннан сайланган депутатларны да тарта. Аннан соң закон проектлары РФ Дәүләт Думасы фракцияләрендә нуленче укылыш процедурасын уза. 
Очрашуда шулай ук пенсияләр түләү, торак төзүдә өлешләп катнашу мәсьәләләрен көйләү турында да сүз барды. 
Дәүләт дәрәҗәсендә мәдәният һәм сәнгатьне үстерүгә ярдәм итү мәсьәләләре турында исә Мәдәният, фән, мәгариф һәм милли мәсьәләләр комитетында сөйләштеләр. Качалов исемендәге Казан рус Зур драма академия театры директоры - сәнгать җитәкчесе Александр Славутский республика җитәкчелегенә Татарстан Президенты карамагында  мәдәният һәм сәнгать мәсьәләләре буенча махсус комиссия яки совет төзү тәкъдиме белән чыгарга кирәк дип саный. Аның фикеренчә, шул рәвешле хакимият һәм мәдәният-сәнгать әһелләре арасында фикер алышу җайга салыначак. 
Очрашуда шулай ук республиканың авыл җирлекләрендә аз комплектлы мәктәпләрне оптимизацияләү, татар телен укыту һәм башка мәсьәләләр хакында сөйләштеләр. 
Ачык ишекләр көнендә катнашучылар белән ТР Дәүләт Советы Рәисе Фәрит Мөхәммәтшин очрашып, аларны кызыксындырган мәсьәләләр буенча үз фикерләрен җиткерде. Утырыш башында парламентарийлар һәм палата вәкилләре Мәскәү метросындагы шартлаулар вакытында үлгән кешеләрне бер минут тынлык белән искә алды.  
Парламент башлыгы сүзләренә караганда, ТР Иҗтимагый палата вәкилләренең республика җитәкчеләре белән очрашулары матур традициягә әйләнеп бара. “Хәл ителергә тиешле, өлгереп җиткән проблемаларны чишү буенча сөйләшү алып барыла. Без халыкның төрле категорияләре белән очрашуны бурыч итеп куйдык. Бу эшебезнең мөһим өлеше булып тора”, - диде Фәрит Мөхәммәтшин. 
Республика тормышы өчен әһәмиятле иҗтимагый-сәяси вакыйгалар белән таныштырып, ул игътибарны Татарстан Республикасының яңа Президенты инаугурациясенә юнәлтте. Фәрит Мөхәммәтшин билгеләп үткәнчә, республикада алга таба да ТР Президенты алып барган центристик сәясәт аша элек булган үсеш векторы, милләтләр һәм диннәр арасындагы толерантлык сакланачак.  
Татарстан Хөкүмәтенең җитәкчесен ТР Президенты Рөстәм Миңнеханов ТР Дәүләт Советының 22 апрельдә узачак утырышында тәкъдим итәчәк, вице-премьер да шунда расланачак. Министрлар Президент Указы нигезендә билгеләнәчәк дип көтелә. Фәрит Мөхәммәтшин шул ук вакытта ТР Хөкүмәте структурасында үзгәрешләр булырга мөмкинлеген искәртте. 
Спикер ТР Иҗтимагый палатасының җәмгыятьтә елдан-ел күренекле урын ала баруын билгеләп үтте. “Иҗтимагый палата - безне гражданлык җәмгыятен төзергә этәрә торган яңа институт. Без бу институтка ихтирам белән карыйбыз”, - диде ул.  Фәрит Мөхәммәтшин ТР Иҗтимагый палатасыннан республика закон проектларына карата тәкъдимнәр һәм төзәтмәләр керүен билгеләп үтеп, закон актларын кабул иткән вакытта аларны исәпкә алырга тырышуларын хәбәр итте. Иҗтимагый палатадан кече һәм урта эшкуарлык, Бөек Ватан сугышы ветераннарына социаль ярдәм күрсәтү, массакүләм спорт һәм башка мәсьәләләр буенча эшлекле тәкъдимнәр керүен билгеләп үтте. 
Очрашу барышында Фәрит Мөхәммәтшин “Киләчәк” стратегиясе кысаларында республиканың белем бирү системасын яңартып кору;  икътисадтагы инновацион юнәлешләр һәм моношәһәрләргә, иң беренче чиратта, Яр Чаллыга ярдәм итү;  кризиска каршы чараларны тормышка ашыру (шул исәптән Татарстанның төзелеш индустриясен саклап калу); 2013 елдагы Универсиаданы уздыру һәм аның алдыннан яшь спортчыларны әзерләү мөһимлеге, шулай ук Лондондагы Олимпиада һәм Сочидагы бөтендөнья кышкы уеннары турында да сөйләде. Торак-коммуналь хуҗалык өлкәсендәге тарифлар сәясәте, муниципаль сайлаулар һәм Россиядә халык санын алу мәсьәләләренә тукталды.
Бөек Ватан сугышында Җиңүнең 65 еллыгын билгеләп үтү мәсьәләләренә тукталып: “Иң мөһиме – бер генә ветеран да игътибарсыз калмасын. Урыннарда бу кешеләр белән очрашып, аларны борчыган мәсьәләләрне язып алыгыз, җирле хакимияткә җиткерегез. Бу аларга ихтирам күрсәтү өчен менә дигән мөмкинлек. Без алар алдында түләп бетерә алмаслык бурычлы”, - диде Татарстан парламенты башлыгы.
ТР Иҗтимагый палатасы рәисе Илгиз Хәйруллин исә үз чыгышында палата әгъзаларының эшчәнлеге аналитик характерда булырга тиешлеген билгеләп үтте. Шул ук вакытта дәүләт хакимияте органнарының да җәмәгатьчелек фикеренә игътибарлырак булуы зарури. “Еш кына төрле дәрәҗәдәге җитәкчеләр Иҗтимагый палата вәкилләре җибәргән сорауларны җавапсыз калдыра”, - диде И.Хәйруллин. 
“Без  Дәүләт Советының республикадагы гражданлык җәмгыяте үсеше проблемаларына игътибар бирүен сорыйбыз”, - дип, күпчелекнең фикерен җиткерде палата рәисе. Узган ел Татарстанда 1500ләп иҗтимагый оешма эшчәнлеген туктаткан һәм моны, И.Хәйруллин сүзләренә караганда, билгеле бер күренешнең чагылышы дип бәяләргә була. “Гомумән алганда, хакимият иҗтимагый оешмаларга карата мөнәсәбәтен үзгәртергә тиеш”, - диде ул.  ТР Иҗтимагый палатасы рәисе шулай ук вәкаләтләрнең елдан-ел федераль үзәккә күчә баруын һәм федераль дәрәҗәдә милли сәясәт концепциясенең булмавына борчылуын белдерде. 
Фәрит Мөхәммәтшин хәбәр иткәнчә, җәмәгатьчелекнең фикере парламентарийларга барып җиткән. Ул, Иҗтимагый палатаның массакүләм мәгълүмат чаралары белән бәйләнешләре мәсьәләсенә карата фикерен белдереп, ТР Дәүләт Советы һәм ТР Хөкүмәте тарафыннан гамәлгә куелган “Ватаным Татарстан”, “Республика Татарстан” газеталарында махсус рубрика булдыру тәкъдиме белән чыкты. 
● 30 мартта ТР Дәүләт Советында “Болон килешүен тормышка ашыруда студентлар һәм яшьләр оешмаларының роле” дигән темага “түгәрәк өстәл” утырышы узды. Анда РФ ФҖ Дәүләт Думасы депутаты, Мәгариф буенча комитет әгъзасы Виктория Черкесова, Татарстан парламенты депутатлары – ТР Дәүләт Советы карамагындагы Яшьләр иҗтимагый палатасы әгъзалары  Е.Ефимов, А.Исаева, Казан шәһәре югары уку йортлары җитәкчеләре, республика министрлыклары вәкилләре катнашты.
Утырышта катнашучылар билгеләп үткәнчә, Болон килешүенең төп максаты – Европада югары белем бирүнең бердәм җирлеген булдыру. Бу, үз чиратында, бакалавриат һәм магистратурада белем алу системасын кертүне, укучыларның һәм укытучыларның аралашуын үстерүне, вузларда белем алу сыйфатын контрольдә тоту системасын булдыруны, институтлар арасында хезмәттәшлекне киңәйтүне күз алдында тота. 
Болон процессына кушылуны хуплап, ТР Мәгариф һәм фән министры урынбасары Андрей Поминов вузларның Болон системасына күчүенең төп максатларына тукталды. Аның фикеренчә, бу система безнең вузларны тәмамлаучыларга халыкара дәрәҗәдә конкурентлыкка сәләтле булырга ярдәм итәчәк. 
2011 елдан бөтен Россия вузлары белгечләр әзерләүнең барлык юнәлешләре буенча ике баскычлы белем бирү системасына - бакалавриат һәм магистратурага күчәчәк. Хәзерге вакытта республиканың унбер дәүләти һәм дәүләтнеке булмаган вузында Болон системасы буенча укыталар.
”Билгеле, халыкара дәрәҗәдә танылган белем бирү сыйфатын күздә тотып, без  Россиядәге мәгариф системасы үзенчәлекләрен дә исәпкә алырга тиеш. Бу Болон процессын регламентлаучы документлар тарафыннан тыелмый”, - диде Андрей Поминов. 
Вузларда яңа белем бирү системасына күчү уңаеннан, ТР Дәүләт Советы депутаты Анастасия Исаева да үз фикерләрен җиткерде. Ул уку барышында яшьләрнең билгеле бер күләмдә лидерлык сыйфатларын да үзләштерергә тиешлеген билгеләп үтте. Казан дәүләт энергетика университетының һөнәри белем бирү педагогикасы һәм психологиясе кафедрасы мөдире Григорий Матушанский, укытуда яңа алымнар куллану өчен, расланган дәүләт белем бирү стандартларының булмавын белдерде.  
ТР Президенты карамагындагы Дәүләт һәм муниципаль академия студентлары советы рәисе урынбасары Арсений Карякин әйтүенчә, Россия вузларының бер өлеше Болон процессына кушылган, әмма Россия җирлегенә яраклаштырылган зачет берәмлекләре системасы тирәсендә бәхәсләр әле дә дәвам итә. Яшьләр фикеренчә, хәзерге заман кешесе белем алу гына түгел, иҗтимагый эшләрдә дә актив катнашырга тиеш, чөнки бу аның фикер йөртүен киңәйтә. Ә иҗтимагый эшчәнлек алып бару, үз чиратында, лекцияләр, семинарларны калдыруга сәбәп була, нәтиҗәдә активистлар зачет-имтиханнарга кертелми яисә сынауларда түбән балл алуга сәбәп була. 
Икътисад, идарә һәм хокук институтының беренче проректоры Лилиана Гайнуллина сүзләренә караганда, балл-рейтинг системасы Болон процессы стандартларына якынаю өчен кирәк. “Без иҗтимагый эшләрдә катнашучыларны аңларга тырышабыз, аларны имтихан-зачетларга да кертәбез. Ә инде имтиханда нинди билге алулары студентларның үзләреннән тора. Бу алымны вузларның нинди юнәлештә булуына карап тәкъдим итәргә була. Вуз җитәкчелеге әлеге мәсьәләне үзе хәл итәргә тиеш. Без иҗтимагый эшләрдә катнашучыларны гына түгел, укып та, эшләп тә йөргән студентларны да онытмаска тиешбез”, - диде проректор. 
ТР Иҗтимагый палатасының Мәгариф, мәдәният һәм патриотик тәрбия комиссиясе рәисе Анна Синеглазова фикеренчә, күчеш вакытында студентларга булышлык күрсәтү зарур. Бу нисбәттән утырышта катнашучылар ТР Мәгариф һәм фән министрлыгына ТР Студентлар лигасы белән берлектә балл-рейтинг системасын эшләгәндә иҗтимагый эшләрдә катнашу мөмкинлекләрен исәпкә алырга киңәш итте.  

	             Дђњлђт Советы комитетларында 


■  2 мартта Мәдәният, фән, мәгариф һәм милли мәсьәләләр комитеты утырышы узды. Аны комитет рәисе Разил Вәлиев алып барды. Көн тәртибенә чыгарылган мәсьәләләрнең берсе 2010 елда халык саны алу кампаниясенең үзенчәлекләренә кагылышлы иде. Депутларга бу хакта Федераль дәүләт статистикасы хезмәтенең ТР буенча территориаль органы  башлыгы  Валерий Кандилов мәгълүмат бирде. 
Валерий Кандилов сүзләренә караганда, Бөтенроссия халык санын алуга 7 ай ярым вакыт калып бара. Үтеп керергә авыр булган җирлекләрдә сан алу октябрь аенда түгел, ә күпкә иртәрәк – апрель аенда ук башланачак. Бөтенроссия халык санын алуга норматив-хокукый, закон актлары, РФ Хөкүмәтенең карарлары әзерләнгән. 
Татарстанстат башлыгы хәбәр иткәнчә, сан алу битләре дә әзер, алар белән һәркем таныша ала. Ул үз чыгышында сан алу бланкының субъектлар белән килештерелмичә кабул ителүен, анда милләткә кагылышлы пунктның бәхәслерәк булуын билгеләп үтте. Халык санын алганда 14 яшькә җиткән теге яки бу гражданин үз милләтен үзе күрсәтә ала. Шул ук вакытта бу графада милләтне күрсәтүдән баш тарту мөмкинлеге дә кала.         
Агымдагы елның 20 февралендә РФ Хөкүмәте рәисе Владимир Путин тарафыннан Бөтенроссия халык саны алу буенча комиссия оештыру турындагы документка кул куелган. Комиссия составына ТР Премьер-министры Рөстәм Миңнеханов та кергән. Валерий Кандилов Татарстан Хөкүмәте рәисе комиссия кабул итә торган карарларга йогынты ясый алыр дип фаразлый. 
Федераль дәүләт статистикасы хезмәтенең ТР буенча территориаль органы  башлыгы белдергәнчә, Татарстанда халык санын алу буенча комиссия 2008 елда ук оештырылган булган. Аны Рөстәм Миңнеханов җитәкли. “Бу комиссия халык санын алу буенча эшчәнлекне тиешле дәрәҗәдә бердәм итеп башкарып чыгарга мөмкинлек бирәчәк”, - диде В.Кандилов. Шулай ук Татарстан Республикасы муниципаль берәмлекләре чикләрен билгеләү буенча закон актлары кабул ителү халык санын алучыларның эшен җиңеләйтәчәк дип көтелә. 
Рөстәм Миңнеханов Бөтенроссия халык санын алу кампаниясен Татарстанда башкарып чыгу уңаеннан махсус планга кул куйган. Бүгенге көндә миграция хезмәте белән берлектә республика халкының исәбе тәгаенләнә. Федераль бюджеттан килә торган субвенцияләрне бүлү мәсьәләсенә дә ачыклык кергән. 
Валерий Кандилов көн тәртибендә торган мәсьәләләргә тукталып, халык саны алу өчен бүлмәләр булдыру, сан алу белән шөгыльләнүче 16 меңнән артык хезмәткәрне туплау бурычы торуын билгеләп үтте. Эш шунда: шәһәр җирендә халык теләсә кемгә ишек ачарга курка. Шунлыктан, шәһәр җирлегендә яшәүче кешеләрне стационар участокларга чакырып, шунда халык санын алуны оештырырга тәкъдим ителә. Бу очракта барлык халыкның 40 проценты сан алуда катнашыр дип көтелә. “Бары тик бу нисбәттән мәгълүмати-аңлату эшләре алып барырга гына кирәк.”, - диде В.Кандилов. 
Депутатлар утырышта шулай ук “Музейлар һәм Татарстан Республикасында музей эше турында” ТР законы проектын беренче укылышка әзерләде. Әлеге закон проекты белән комитет әгъзаларын ТР Мәдәният министры урынбасары Ирада Әюпова таныштырды. 

Билгеле булганча, Татарстан Республикасының музейлар челтәре Россиядә зурлардан исәпләнә. Идел буе федераль округында музейлар саны һәм фондларның гомуми күләме буенча алда бара. Республикада бүгенге көндә 122 музей берәмлеге исәпләнә. Алар арасында дәүләткә караганнары да, муниципалитетларныкы булганнары да бар. 
“Музейлар һәм Татарстан Республикасында музей эше турында” ТР законы проектына килгәндә, ул республикада музейлар һәм музейлар эше белән бәйле мөнәсәбәтләрне хокукый яктан камилләштерү максатыннан эшләнгән. Аны эшләү вакытында Россия Федерациясе закон актлары нигезнамәләре, РФ субъектлары тәҗрибәсе исәпкә алынган. 

Закон кабул ителгән очракта, ул республиканың Музей фонды составына кертелгән музей предметлары һәм музей коллекцияләренең хокук режимын регламентларга, ТР Музей фонды дәүләт каталогын төзергә һәм алып барырга мөмкинлек бирә. Үз чиратында ТР Музей фонды дәүләт каталогына караган музей предметлар һәм музей коллекцияләре турындагы мәгълүматлар РФ Музей фонды дәүләт каталогына керә. Закон проектының аерым статьялары музей предметлары һәм музей коллекцияләре белән идарә итүне, республика өчен музей предметлары һәм музей коллекцияләрен сатып алуны җайга сала. 

Яңа закон проекты шулай ук республиканың дәүләт, муниципаль һәм дәүләти булмаган мәгълүматны чагылдырган Татарстан Республикасы Музейлар реестрын төзүне күз алдында тота. 
ТР Мәгариф һәм фән министрының беренче урынбасары Данил Мостафин исә депутатларны республиканың педагогик кадрларын социаль яклау чаралары, 2010-2015 елларга республика мәгариф системасын яңартып кору буенча “Киләчәк” дип аталган дәүләт программасын эшләү турында сөйләде.  
■  2 мартта ТР Дәүләт Советы Социаль сәясәт комитетының һәм “Сәламәтлек” илкүләм проектын гамәлгә ашыруга күзәтчелек итү буенча комиссиянең Югары технологияле медицина ярдәме күрсәтү өчен белгечләр әзерләү буенча уку-методика үзәгендә уртак утырышы узды. 
Утырышта Дәүләт Советы депутатлары, Министрлар Кабинеты, Президенты Аппараты, ТР Сәламәтлек саклау министрлыгы вәкилләре, республиканың профиль ведомствосы җаваплы хезмәткәрләре, иҗтимагый оешмалар вәкилләре катнашты.
Утырыш башланыр алдыннан, Сәламәтлек саклау министры Айрат Фәррахов үзәктә экскурсия үткәрде һәм аның эше турында сөйләде. 

Комитет башлыгы Светлана Захарова, утырышны ачып, каралган мәсьәләләрнең актуальлеге шик уятмый, дип белдерде. “Кан тамырлары авыруларыннан интеккән кешеләргә медицина ярдәме күрсәтүне камилләштерү проблемасы - сәламәтлек саклау өлкәсендә өстенлекле бурычлар исәбендә. Республикада бу өлкәдәге проблемаларны хәл итү өчен күп эш башкарыла. Казанда һәм республика районнарында кан тамырларын дәвалау үзәкләре ачу инсульттан үлүчеләр санын 13 процентка киметү мөмкинлеге бирде”, - диде ул. 
Сәламәтлек саклау министрлыгының Медицина ярдәме сыйфатын котрольдә тоту һәм стандартлаштыру тармагын үстерү идарәсе башлыгы Галина Лысенко 2009 елда республикада “Сәламәтлек” илкүләм проектын гамәлгә ашыру нәтиҗәләре белән таныштырды. “Һәр юнәлеш буенча эшләр югары дәрәҗәдә үткәрелә”, - диде Галина Лысенко. 
Проектны гамәлгә ашыру елларында федераль бюджеттан 9 млрд. сумнан артык акча алынган. Аның төп юнәлешләрен финанслау өчен республика бюджетыннан 4,5 млрд. сумнан артык акча бирелгән. Демографик вәзгыятьнең яхшыруы да яхшы нәтиҗә булып тора. 
2009 ел башыннан илкүләм проект 13 юнәлештә гамәлгә ашырылган һәм яңа өч юнәлеш өстәлгән. Министрлык “Сәламәтлек” илкүләм проектын гамәлгә ашыру буенча халыкны сәләмәт яшәү рәвеше алып баруга өндәү, М-7 федераль трассасында булган юл-транспорт һәлакәтләре вакытында ярдәм күрсәтү, кан бирү хезмәтен оештыруны камилләштерү юнәлешләре буенча эшли башлады. 
Узган елда Татарстанда 14 сәламәтлек үзәге эшли башлады. Федераль бюджеттан бу максатларга – якынча 10 млн. сум акча, республика бюджетыннан 3,2 млн. сум акча бүлеп бирелгән. 
2009 елда югары технологияле медицина ярдәме күрсәтүгә федераль бюджеттан 161,954 млн. сум акча бүленгән. Югары технологияле медицина ярдәме алу өчен, федераль учреждениеләргә республикада яшәүче 2136 кеше җибәрелгән. Республиканың медицина учреждениеләрендә 15759 авыруга шундый ярдәм күрсәтелгән. 
Быел илкүләм проектның перспективалы юнәлешләре арасында – онкология һәм кан тамырлары авыруларыннан интегүчеләргә, М-7 трассасында юл-транспорт һәлакәтләрендә зыян күрүчеләргә медицина ярдәме күрсәтүне камилләштерү; халыкта туберкулез булу-булмавын ачыклау буенча тикшерү уздыру һәм туберкулез белән авыручыларны дәвалау буенча чаралар бар. Аларны гамәлгә ашыру кысаларында федераль бюджеттан медцина җиһазлары, дарулар һәм автотранспорт сатып алуга акча бүлеп бирү планлаштырыла. 
Баш мие кан әйләнеше кискен бозылу белән интегүчеләргә медицина ярдәме күрсәтүгә кагылышлы мәсьәләләр буенча Сәламәтлек саклау министры урынбасары Руфина Голубева чыгыш ясады. 
Үлүчеләр арасында йөрәк-кан тамырлары авырулары белән чирләгәннәре шактый. Татарстанда бер елда йөрәк-кан авыруларыннан , күпчелек очракта инсульт һәм миокард инфарктыннан 30 мең кеше үлә. 
РФ Сәламәтлек саклау һәм социаль яклау министрлыгы белән Илкүләм инсультка каршы көрәш ассоциациясе тарафыннан 2007-2010 елларда Россиядә кан тамырлары авырулары белән интегүчеләргә күрсәтелә торган медицина ярдәмен камилләштерүгә юнәлдерелгән чаралар комплексы эшләнгән. Моңа бәйле рәвештә республикада кан тамырлары авыруларын кисәтү, диагноз кую һәм дәвалауны тизләтүгә юнәлдерелгән чаралар кабул ителде. 
Утырыш нәтиҗәләре буенча депутатлар кан тамырлары белән авыручыларга камил медицина ярдәме күрсәтү буенча чаралар каралган республика максатчан программасын эшләү кирәклеген билгеләп үтте. Моннан тыш, ТР Сәламәтлек саклау министрлыгына кан тамырларын дәвалау үзәкләрен медицина җиһазлары белән тәэмин итү, инсульт булган кешеләрне тернәкләндерү системасын камилләштерү буенча эшләрне дәвам итәргә күрсәтмә бирелде. Татарстан районнары һәм шәһәр округлары җитәкчеләренә медицина кадрларын җәлеп итү өчен шартлар тудырырга, торак алу мөмкинлекләрен булдырырга тәкъдим ителде.
■  3 мартта Икътисад, инвестицияләр һәм эшкуарлык комитеты утырышында депутатлар “Татарстан Республикасында инновацион эшчәнлек турында» закон проектын карап беренче укылышка әзерләде. Закон проекты белән ТР Икътисад министры Марат Сафиуллин таныштырды. Министр үз чыгышында Татарстан законнарына беренче мәртәбә “инновация”, “инновацион эшчәнлек”, “дәүләт инновацияләр сәясәте” дигән төшенчәләрнең кертелүен билгеләп үтте.  

Билгеле булганча, республикада инновацион эшчәнлек мәсьәләләрен хәл итү Президент Указларында, Хөкүмәт карарларында чагылыш тапкан. Аерым алганда, ТР Президенты Указы белән 2008 елда Татарстан Республикасында 2015 елга кадәр Фәнни һәм инновацион эшчәнлекне үстерү стратегиясе расланган иде. Ә ТР Министрлар Кабинеты карары белән 2004-2010 елларда Татарстан Республикасында инновацион эшчәнлекне үстерү программасы кабул ителде. Әмма бу норматив-хокукый актлар инновацион эшчәнлек субъектлары арасындагы мөнәсәбәтләрнең төрлелеген көйләп бетерә алмый, аерым нормалар фәнни-техник прогресс казанышларын җитештерүне үстерү өчен куллануга этәрми. Шул сәбәпле, ТР Икътисад министрлыгы “Татарстан Республикасында инновацион эшчәнлек турында» закон проектын әзерләгән. 

Марат Сафиуллин аңлатып үткәнчә, инновацион эшчәнлекне җайга салучы мондый законнар Россия Федерациясенең 20ләп субъектында бар. Татарстан парламентарийлары бәяләвенә чыгарылган закон проекты нигезендә, республикадагы инновацион сәясәтнең төп принциплары булып инновацион потенциалны үстерү һәм нәтиҗәле файдалану, инновацион эшчәнлекнең мөһимлеген һәм аның Татарстан Республикасының социаль-икътисади үсеше дәрәҗәсенә йогынтысын тану һ.б. тора.  

Әлеге закон нигезендә инновацион эшчәнлек белән инновацияләрне булдыручы һәм аларны тормышка ашыручы физик затлар, технополислар, технопарклар, технологик инкубаторлар, венчур фондлары һәм башка оешмалар  шөгыльләнә ала. 

Дәүләт Советының Икътисад, инвестицияләр һәм эшкуарлык комитетына кергән депутатлар әлеге закон проектын хуплап чыкты. Шул вакытта комитет рәисе Марат Галиев, документны икенче укылышка әзерләгәндә, закон проектына инновацион продуктларны дифференциацияү өлкәсендә билгеле бер төзәтмәләр кертергә тәкъдим итте. Марат Сафиуллин шулай ук Татарстан Республикасының инновацион үсеш проблемалары һәм перспективалары белән дә таныштырды. 
Депутатлар утырышта “Татарстан Республикасы муниципаль  берәмлекләре һәм шәһәр округлары җирле үзидарә органнарына күпфатирлы йортларны һәм (яки) башка күчемсез милек объектларын өлешләп төзү өлкәсендә дәүләт контроле һәм күзәтчелеге алып бару буенча Татарстан Республикасы дәүләт вәкаләтләрен бирү турында” Татарстан Республикасы Законының 1 статьясына үзгәреш кертү хакында” закон проектын беренче укылышка әзерләде. Әлеге закон проекты республика законнарын федераль закон актларына тәңгәлләштерү максатында эшләнгән.  

Төзелеш, архитектура һәм торак-коммуналь хуҗалык министры урынбасары Андрей Ясько аңлатуынча, бу үзгәреш күпфатирлы йортларны һәм (яки) башка күчемсез милек объектларын төзү өчен өлешләп  төзүдә катнашучыларның акчаларын җәлеп итү белән бәйле эшчәнлекне алып бару, шул исәптән шартнамәләр буенча үз вазыйфаларын үтәү турындагы хисапны бирү тәртибе һәм формасын билгеләүгә кагыла. 
Эш шунда: 2009 елның 1 гыйнварына кадәр кабул ителгән федераль законнар нигезендә хисап бирү тәртибе һәм формасы Россия Федерациясе Хөкүмәте тарафыннан билгеләнә иде. 2009 елның башында федераль законнарга кертелгән үзгәрешләр нигезендә, Россия Федерациясенең бу өлкәдәге вәкаләтләре РФ Хөкүмәте тарафыннан вәкаләтле дип саналган башкарма хакимиятнең федераль органына бирелә. А.Ясько хәбәр иткәнчә, РФдә бу орган Төбәкләр үсеше министрлыгы санала. 
Бу нисбәттән “Татарстан Республикасы муниципаль  берәмлекләре һәм шәһәр округлары җирле үзидарә органнарына күпфатирлы йортларны һәм (яки) башка күчемсез милек объектларын өлешләп торак төзү өлкәсендә дәүләт контроле һәм күзәтчелеге алып бару буенча Татарстан Республикасы дәүләт вәкаләтләрен бирү турында” ТР Законына үзгәрешләр кертү зарурлыгы туган. Татарстан Республикасы буенча бу вәкаләтләр җирле үзидарә органнарына бирелеп, әлеге өлкәдәге мәсьәләләр белән урыннардагы комиссияләр шөгыльләнә. 
Комитет утырышында ТР Хисап палатасының 2009 елдагы эшчәнлеге турында хисап тыңланды, федераль закон проектлары өчен тавыш бирелде. 
■  3 мартта Бюджет, салымнар һәм финанслар комитеты утырышы узды. Утырышны комитет рәисе Морат Гаделшин үткәрде. Көн тәртибенә ТР Хисап палатасының 2009 елдагы эшчәнлеге хакындагы мәсьәлә кертелгән иде. Депутатларга бу турыдагы мәгълүматны ТР Хисап палатасы рәисе урынбасары Альберт Вәлиев бирде. 
2009 елда ТР Хисап палатасы тарафыннан 48 контроль-ревизия чарасы үткәрелгән, алар 464 объектны колачлаган. Тикшерүләр барышында 2 миллиард 201 миллион сумлык хокук бозу очрагы ачыкланган. Күрелгән чаралар нәтиҗәсендә 1 миллиард 454 миллион сумлык хокук бозу очракларына чик куюга һәм республика бюджетына кире кайтаруга ирешелгән. 
Бюджет акчаларын тиешле булмаган максатларда куллану тенденциясе кимүгә таба бара, дип хәбәр итте Альберт Вәлиев. 
ТР Хисап палатасы тарафыннан 2009 елда административ хокук бозулар турында 78 беркетмә төзелгән, 237 мең сумлык штраф салынган. “Тикшерү материаллары буенча прокуратура органнары тарафыннан 22 административ эш кузгатылды, 34 вазыйфаи зат дисциплинар җаваплылыкка тартылды. Шулай ук закон бозу очракларын бетерү турында 83 гариза бирелде, 3 җинаять эше кузгатылды. Монополиягә каршы федераль хезмәтнең ТР буенча идарәсе тарафыннан да административ йогынты ясау чаралары күрелде”, - дип сөйләде Альберт Вәлиев.
ТР Хисап палатасы тарафыннан ачыкланган хокук бозулар структурасында дәүләт тарафыннан оештырылган сатып алулар өлкәсендәге хокук бозулар иң зур урынны били. 
Агымдагы елда ТР Хисап палатасы эш планына аерым тармакларда дәүләт заказы системасының нәтиҗәле эшләү аудитын үткәрүне кертте.Узган елда ТР Хисап палатасы ачыклаган хокук бозуларның күбесе дәүләт сатып алулары өлкәсенә туры килү белән бәйле. 

ТР Хисап палатасы социаль-мәдәният өлкәсе объектларын тотуга, Татарстанның урта һәм кече эшкуарлык субъектларына ярдәм йөзеннән энергия саклаучы технологияләр кертүгә бүлеп бирелгән бюджет акчасының нәтиҗәле сарыф ителүен тикшерергә кереште, дип белдерде Альберт Вәлиев. 

Узган ел РФ Хисап палатасы белән берлектә дәвалау учреждениеләрен җиһазлау өчен бүлеп бирелгән дәүләт акчаларын нәтиҗәле сарыф итүне тикшерү буенча эшләр башланган иде. ТР Дәүләт Советы күрсәтмәсе белән ятим балаларны һәм әти-әнисез калган балаларны торак белән тәэмин итүгә бирелгән бюджет акчаларын тоту да тикшерелде. 

Агымдагы елда РФ Хисап палатасы белән берлектә 2013 елгы Бөтендөнья җәйге универсиадага әзерлек һәм аны үткәрү, шулай ук Алабугада сәнәгать-җитештерү тибындагы махсус икътисади зонаны булдыру һәм үстерү өчен бирелгән бюджет акчасын файдалану тикшереләчәк. 
ТР Хисап палатасы аеруча мөһим мәсьәләләр буенча контроль чаралар нәтиҗәләре турында ТР Хөкүмәтенә даими рәвештә хисап бирә. Бу эш төгәлсезлекләрне һәм хокук бозу очракларын оператив рәвештә бетерү, шулай ук аларның килеп чыгу сәбәпләрен бетерүгә юнәлдерелгән”, - диде Альберт Вәлиев.
Утырышта катнашучылар шулай ук “Дәүләт (муниципаль) учреждениеләренең хокукый нигезләмәсен камилләштерүгә бәйле рәвештә, Россия Федерациясенең аерым закон актларына үзгәрешләр кертү турында” һәм “РФ Бюджет кодексы статьясына үзгәрешләр кертү турында”гы федераль закон проектлары хакында фикер алышты. 
Утырыш азагында комитет әгъзалары 2010 елның икенче кварталына эш планын билгеләде. 
■  3 мартта  Экология, табигатьтән файдалану һәм аграр мәсьәләләр буенча комитет һәм “2008-2012 елларга Татарстан Республикасы авыл хуҗалыгын үстерү” республика максатчан программасын тормышка ашыруга күзәтчелек итү буенча комиссиянең уртак утырышы узды. Көн тәртибенә чыгарылган мәсьәләләрнең берсе Татарстан Республикасының “Авыл хуҗалыгы кулланышындагы җирләрнең уңдырышлылыгы турында” Законның үтәлешенә кагылышлы иде. Комитет рәисе Валерий Васильев хәбәр иткәнчә, авыл хуҗалыгы кулланышындагы җирләрне файдалануның нәтиҗәлелеге мәсьәләсе парламент депутатлары кергән эшче төркемнәре тарафыннан урыннарда тикшерелгән, моның нәтиҗәсе буларак, алда әйтеп киткән закон кабул ителгән. Утырыш барышында бу законны тормышка ашырудагы авырлыклар турында әйтеп кителде. 

ТР Авыл хуҗалыгы һәм азык-төлек министры урынбасары Илдус Габдрахманов иң элек авыл хуҗалыгы кулланышындагы җирләргә кагылышлы мәсьәлә буенча депутатларга мәгълүмат бирде. Урынбасар сүзләренә караганда, Татарстан Республикасының җир мәйданнарының гомуми күләме 6,8 млн. гектар тәшкил итә, шуларның авыл хуҗалыгына караганнары – 4,6 млн. гектар (шул исәптән 3,3 млн. гектары – сөрү җирләре). 

Татарстандагы җирләрнең сыйфатына килгәндә, кара туфраклы җирләр барлык мәйданның 37 процентын били. Сугарыла торган мәйданнар - 169,2 мең гектарга, сөрелә торганнары 77 процентка  җитә. 
И.Габдрахманов билгеләп үткәнчә, авыл хуҗалыгы тотрыклы үссен өчен, җирләрнең уңдырышлылыгын саклау, аларны рациональ файдалану зарур. Җир белән эш итүдә хәзер ресурсларны саклаучы технологияләргә күчкәннәр. Ел саен 1,5 млн. гектарда туфрак төрле тирәнлектә эшкәртелә. Дәүләт ярдәме белән, ел саен минераль ашламалар кертелеп тора. Ахыргы 3 елда эрозиягә каршы 5976 гектарда агач утыртылган, 1129 гектарда текә тау битләре рәткә китерелгән.
Урынбасар шул ук вакытта бүгенге көндә уздырыла торган агротехник һәм эрозиягә каршы чараларның, туфракның уңдырышлылыгын саклау өчен, җитәрлек булмавын билгеләп үтте. Шулай ук республикада җирләрнең торышын тикшерү белән шөгыльләнү юк дәрәҗәсендә. Татарстанда тулысынча тикшеренү эшләрен оештыру өчен - 485 млн. сум, карталар ясауга 30 млн. сум акча таләп ителә. 
“Соңгы унъеллыкта бу өлкәдәге вәзгыятьне тотрыкландыруга ирешеп булмады. Туфракның уңдырышлылыгын саклауга кагылышлы проблемалар, җир ресурсларына коммерция объекты буларак карау аркасында, тагын да кискенләште”, - дип белдерде И.Габдрахманов. 
ТР Авыл хуҗалыгы һәм азык-төлек министрлыгы, авыл хуҗалыгы җирләренең уңдырышлылыгын саклау максатында, билгеле бер чаралар тәкъдим итә, бүген алар утырышта да яңгыратылды.  Иң беренче чиратта җирләрнең уңдырышлылыгы турында кайгыртучы мөлкәтчеләр булырга тиеш, шулай ук җирләрне файдалану буенча координацион үзәк төзү таләп ителә. Чираттагы гамәл норматив-хокукый база төзүгә, җирләрне максатчан куллануга күзәтчелек итүгә һәм җирләрнең торышын тикшереп торуга юнәлдерелгән булырга тиеш.  
Бу нисбәттән министрлык, Татарстан Республикасының “Авыл хуҗалыгы кулланышындагы җирләрнең уңдырышлылыгы турында” Закон үтәлешенең нәтиҗәлелеген арттыру өчен, ТР Министрлар Кабинетының эшли торган карарын булдыру тәкъдиме белән чыкты. 
Утырышта шулай ук авыл хуҗалыгында кече эшмәкәрлекнең торышы һәм аны үстерү перспективалары турында фикер алыштылар, РФ субъектлары дәүләт хакимияте закон чыгару органнарының закон инициативалары һәм мөрәҗәгатьләре, федераль закон проектлары өчен тавыш бирделәр.   
■  4 мартта Законлылык һәм хокук  тәртибе комитеты утырышында депутатлар “Татарстан Республикасы Административ хокук бозулар кодексының 3.5 статьясына үзгәрешләр кертү хакында” закон проектын беренче укылышка әзерләде. Әлеге закон проекты тиеш булмаган урыннарда белдерүләр урнаштыру белән бәйле хокук бозулар өчен штраф салу күләмен арттыру турында. 
Татарстан Республикасы Административ хокук бозулар кодексының 3.5 статьясы нигезендә, хәзерге вакытта тиешле булмаган урыннарда белдерүләр урнаштыру белән бәйле хокук бозулар өчен штраф гражданнарга – 100-500 сум, вазыйфаи затларга – 500-1000 сум, юридик затларга 5-10 мең сум күләмендә каралган. 
Закон проектын эшләүче депутат Николай Рыбушкин сүзләренә караганда, закон тарафыннан билгеләнгән таләпләрне үтәү буенча күзәтчелекне  арттыру нисбәтеннән чаралар уздырылуга карамастан, хокук бозуларның саны кимеми. Моңа мисал булып төрле дәрәҗәдәге башкарма органнар адресына килгән мөрәҗәгатьләр тора. Казан шәһәренең җирле үзидарә органнары гына соңгы вакытта йөздән артык мөрәҗәгать алган. 
Урамнарда аерым билгеләнгән урыннарда гына мәгълүмат урнаштыру, белдерүләр элү белән бәйле мәсьәлә бигрәк тә Татарстан башкаласында бөтенроссия һәм халыкара чараларның  күп узуы сәбәпле, 2013 елда Универсиадага әзерлек чорында көн үзәгендә тора. 
Николай Рыбушкин фикеренчә, штрафлар күләменең зур булмавы аркасында хокук бозулар берничә тапкыр кабатланырга мөмкин. Шуңа күрә дә РФ Административ хокук бозулар кодексы рөхсәт иткән кысаларда штрафлар күләмен арттырырга тәкъдим ителә.  Ул гражданнар өчен  - 500 сумнан алып 2 мең сумга, вазыйфаи затларга – 5 мең сумнан алып 20 мең сумга, юридик затларга 10 мең сумнан алып 100 мең сумга кадәр күләмдә карала. Штрафларның югары булуы теләсә кайда белдерүләр элүгә чик куяр дип көтелә. 
Шулай ук депутатлар “Татарстан Республикасында Кеше хокуклары буенча вәкаләтле вәкил турында” ТР Законына һәм Татарстан Республикасы Административ хокук бозулар кодексының 2.3 статьясына үзгәрешләр кертү хакында” закон проектын беренче укылышта карап тикшерде.   

Әлеге закон проекты белән, бала хокукларының дәүләт тарафыннан яклану гарантияләрен көчәйтү, аларның дәүләт органнары, җирле үзидарә органнары һәм вазыйфаи затлар тарафыннан үтәлүенә һәм хөрмәт ителүенә этәргеч бирү максатыннан, Татарстан Республикасында Бала хокуклары буенча вәкаләтле вәкил вазыйфасын кертергә тәкъдим ителә. Шунда әлеге дәүләт вазыйфасын биләүченең Татарстан Республикасында Кеше хокуклары буенча вәкилнең урынбасары булып торуы да күрсәтелә. Проектның 39 статьясында Балалар хокуклары буенча вәкилнең  вәкаләтләре турында мәгълүмат бирелә. 

Комитет рәисе Шакир Яһудин хәбәр иткәнчә, бу вазыйфага кандидатны ТР Президенты тәкъдим итә, ә Татарстан Дәүләт Советы аны 5 елга сайлап куя.  

Моннан тыш, Татарстан Республикасы закон проекты белән, Татарстан Республикасының Административ хокук бозулар кодексының 2.3 статьясына да үзгәрешләр кертелә. Алар бала хокуклары буенча вәкаләтле вәкилнең эшчәнлегенә комачаулык иткән очракта административ штраф салыну белән бәйле. 

Комитет рәисе сүзләренә караганда, Россия Федерациясе күләмендә РФ Президенты Указы белән Бала хокуклары буенча вәкаләтле вәкил вазыйфасы кертелде. Аны күренекле адвокат Павел Астахов башкара. “Россия Федерациясендә балаларның хокуклары буенча эш җитәрлек. Бу өлкәдәге эш көндәлек булырга тиеш”, - диде Шакир Яһудин.   

Утырышта “Татарстан Республикасы Президенты вазыйфасына керү турында” ТР Законының 2 статьясына үзгәрешләр кертү хакында” закон проекты да каралды. 
Яңа эшләнгән закон проекты республика законнарын “Россия Федерациясе дәүләт хакимиятенең закон чыгару (вәкиллекле) һәм башкарма органнарын оештыруның гомуми принциплары турында” федераль законга тәңгәлләштерү максатында эшләнгән. Бу законның 18 статьясы РФ субъектының югары вазыйфаи заты вәкаләтләре йөкләнгән Россия Федерациясе гражданины вазыйфасына керү тәртибен билгели. 
Моның белән бәйле рәвештә Татарстан Республикасы Законының 2 статьясында “Конституция” дигән сүздән соң “Россия Федерациясе, Татарстан Республикасы Конституциясен” дигән сүзләр белән тулыландырылырга тәкъдим ителә. Нәтиҗәдә 2 статья “Татарстан Республикасы халкына тугры хезмәт итәргә, гражданнарның хокук һәм ирекләрен, Татарстан Республикасының дәүләт суверенитетын тәэмин итәргә, Россия Федерациясе Конституциясен, Татарстан Республикасы Конституциясен һәм Татарстан Республикасы законнарын үтәргә, Татарстан Республикасы Президентының  миңа салынган  югары вазыйфаларын намус белән башкарырга тантаналы рәвештә ант итәм” дигән вариантта карала. 
Чираттагы сессиядә әлеге закон проекты беренче укылышта кабул ителергә тиеш, ә 25 мартка кадәр аны икенче-өченче укылышларда тулаем кабул итәргә кирәк булачак.  
■  4 мартта Дәүләт корылышы һәм җирле үзидарә комитеты утырышы булды. Утырышны комитет рәисе Валентина Липужина үткәрде. 

Утырышның көн тәртибенә 24 мәсьәлә чыгарылган иде. Депутатлар җирле үзидарәләр, депутат статусы, референдумнар үткәрү, территорияләрнең чикләрен һәм муниципаль берәмлекләрнең статусын билгеләүгә кагылышлы республика законнарына төзәтмәләрне карады. Аларның соңгысы Татарстанның Алабуга, Балык Бистәсе, Чүпрәле, Азнакай һәм Буа районнарына кагыла. Биредә сүз алар составындагы муниципаль берәмлекләрне берләштерү хакында бара.
Валентина Липужина билгеләп үткәнчә, Тәтеш районында бу эшкә бик җитди якын килгәннәр. Утырышта ясаган чыгышында район башлыгы Мөхәррәм Ибәтов 20 ел эчендә авылда яшәүчеләрнең саны бик нык кимүе хакында әйтте. 1995 елга кадәр район территориясендә 22 авыл советы исәпләнгән. Шуннан соң авыл советлары бүлгәләнгән һәм аларның саны утыз икегә җиткән. 

“Бу этапта идарә итүнең әлеге формалары үзен аклагандыр, мөгаен. Әмма хәзерге вакытта территорияләрнең бу рәвешле бүлгәләнүе алар белән эшләүне кыенлаштыра. Әлеге авыл җирлекләрендә идарә итүче штатларны тотуга гына да 12 миллион сумнан артык акча сарыф ителә”, - дип хәбәр итте М.Ибәтов. 

Бу исә депутатларны хәвефкә салды - авыл җирлекләрен берләштерү районда эшсезләрнең артуына китермәсме? Зур булмаган авыл җирлекләре белән идарә иткән кешеләр кайда эшләр? Мөхәррәм Ибәтов ышандырганча, аларның күбесенә берләштерелгән структураларда эш табылачак, ә өлкән яшьтәгеләр пенсиягә чыга ала. Ничек кенә булмасын, барысына да ел ахырына кадәр эшләргә мөмкинлек бирәчәкләр. М.Ибәтов шулай ук “авыл кешеләре алда торган үзгәрешләр белән килеште” дип белдерде. 

Нәтиҗәдә комитет әгъзалары “Тәтеш муниципаль районы" муниципаль берәмлеге һәм аның составындагы муниципаль берәмлекләре территорияләре чикләрен билгеләү һәм аларның статусы турында" ТР законына үзгәрешләр кертү һәм аерым муниципаль берәмлекләр оештыру хакында”гы закон проектын, беренче укылышта карау һәм кабул итү өчен, парламентка тапшырырга тәкъдим итте. 
Комитет әгъзалары беренче укылышта “Татарстан Республикасының атказанган мәгълүматлаштыру һәм элемтә хезмәткәре” Татарстан Республикасы мактаулы исемен гамәлгә кую һәм “Татарстан Республикасы дәүләт бүләкләре турында” ТР Законының 21 һәм 22 статьяларына үзгәрешләр кертү хакында” закон проектын карады. Әлеге закон проекты белән депутатларны Мәгълүматлаштыру һәм элемтә министры Фәрит Фазылҗанов таныштырды. 
“Татарстан Республикасының дәүләт бүләкләре турында” закон Татарстан Республикасының мактаулы исемнәр төрләренә “Татарстан Республикасы атказанган элемтә хезмәткәре” исемен дә кертә. “Мәгълүмати технологияләр XXI гасырда тормышка үзгәрешләр алып килә. Бүгенге көндә мәгълүмати һәм телекоммуникация инфраструктурасы дөньядагы теләсә кайсы ил икътисады үсешенең төп ресурсларының берсенә әверелә, гражданнарның элемтә һәм мәгълүматка булган ихтыяҗларын канәгатьләндерергә ярдәм итә”, - диде Фәрит Фазылҗанов. Аның сүзләренә караганда, бүгенге көндә тармакта 1635 предприятие исәпләнә. Анда меңләгән кеше эшли, алар арасында дәүләт бүләгенә лаеклылар да аз түгел. 
Закон проектын эшләүчеләр элемтә чараларын үстерү һәм камилләштерү белән шөгыльләнүчеләрне генә түгел, мәгълүмат өлкәсендә эшләүчеләрне дә бүләкләргә тәкъдим итә. Әлеге закон проекты белән, “Татарстан Республикасының атказанган элемтә хезмәткәре” дигән мактаулы исем урынына “Татарстан Республикасының атказанган мәгълүматлаштыру һәм элемтә хезмәткәре” исемен гамәлгә кую күз алдында тотыла. 
Аннан соң депутатлар “Җирле үзидарә органнарына Татарстан Республикасының аерым вәкаләтләрен бирү хакында Татарстан Республикасының аерым закон актларына үзгәрешләр кертү турында” закон проекты турында фикер алышты. Әлеге закон проекты белән Татарстан Республикасы мөлкәтендә булган матди чараларның, аерым дәүләт вәкаләтләрен гамәлгә ашыруны тәэмин итү ихтыяҗы туган очракта, тапшырыла торган матди чаралар исемлеге нигезендә, җирле үзидарә органнарына бушлай файдалануга тапшырылуы күздә тотыла. 
Моннан тыш, Татарстан Республикасының аерым законнарында, җирле үзидарә органнарын үзләренә бирелгән дәүләт вәкаләтләрен гамәлгә ашыру өчен, муниципаль берәмлек уставында каралган очракларда һәм тәртиптә өстәмә рәвештә үз матди чараларыннан файдалану мөмкинлеген күрсәтүче нормаларны кертү тәкъдим ителә. 
Бу закон проекты ТР Дәүләт Советы каравына җибәрелде. 
Беренче укылышка шулай ук “Татарстан Республикасы Дәүләт Киңәшчесе турында” һәм “Татарстан Республикасы Конституциясенең 75, 76, 94 статьяларына үзгәрешләр кертү турында” закон проектлары җибәрелде. 
“Татарстан Республикасында җирле үзидарә турында” Татарстан Республикасы Законына  һәм “Татарстан Республикасында муниципаль хезмәт турында” Татарстан Республикасы Законына үзгәрешләр кертү хакында”  закон проекты турында фикер алышканнан соң, депутатлар аны ахырына кадәр эшләп бетерү кирәк дип тапты. 
Утырышта шулай ук “Татарстан Республикасы Дәүләт Советы депутаты статусы турында” Татарстан Республикасы Законына үзгәрешләр кертү хакында”, “Референдумнар турында Татарстан Республикасының аерым закон актларына үзгәрешләр кертү хакында”, “Татарстан Республикасы Сайлау кодексына үзгәрешләр кертү хакында”, “Татарстан Республикасында җирле үзидарә турында” Татарстан Республикасы Законына үзгәрешләр кертү хакында” закон проектларына карата кергән төзәтмәләрне карадылар. 
Әлеге закон проектлары Дәүләт Советына икенче укылышта карау өчен җибәрелде. 
	
	                        Дђњлђт Советы утырышы


2010 елның 12 мартында республика парламентында дүртенче чакырылыштагы ТР Дәүләт Советының тугызынчы утырышы узды. Президиум  парламентарийлар каравына 70 мәсьәлә  чыгарган иде, ахырдан аларның саны арттырылды. Өстәмә мәсьәләләр кертергә тәкъдим итеп, депутатлар Светлана Захарова, Хафиз Миргалимов, Валентина Липужина, Илсур Сафиуллин чыгыш ясады. 
Аерым алганда, КПРФ фракциясе җитәкчесе Хафиз Миргалимов “Төрлеләр”дә ТР Тарифлар буенча комитетның республикадагы тарифлар сәясәте турындагы мәгълүматын тыңларга тәкъдим итте. Парламент башлыгы Фәрит Мөхәммәтшин, үз чиратында, мондый мәсьәләләрне Хөкүмәт сәгате кысаларында карауның максатка ярашлы булуын билгеләп үтте. “Кагыйдә буларак, “Төрлеләр”дә мәгълүмат тыңлау чыгыш ясаучыга сораулар бирергә мөмкинлек калдырмый, - диде ул. – Шул ук вакытта Хөкүмәт сәгате барышында төп чыгыштан соң өстәмә мәгълүмат, шулай ук сорауларыңа җавап алырга була”. Фәрит Мөхәммәтшин бу нисбәттән әлеге мәсьәләне парламентның киләсе сессиясендә Хөкүмәт сәгате кысаларында карарга тәкъдим итте. Депутатлар бу тәкъдимне хуплап чыкты. ТР Хөкүмәтенә әлеге мәсьәләне карауга ныклап әзерләнергә йөкләмә бирелде. 
Фикер алышу нәтиҗәсендә көн тәртибенә 75 мәсьәлә кертелде. 
√ Депутатлар беренче булып ТР җәмәгать судьялары итеп алдагы биш елга  Арча районы буенча 1 нче суд участогына – Алинә Паймухинаны, Зәй районы џђм Зәй шђџђре буенча 1 нче суд участогына – Фәридә Гәрәеваны, Казан шђџђре Идел буе районы буенча 1 нче суд участогына – Диләрә Галәветдинованы, Казан шђџђре Идел буе районы буенча 7 нче суд участогына Венера Камалованы раслау турындагы карарны кабул итте. 
√  Аннан соң Сергей Гущинны ТР Үзәк сайлау комиссиясе әгъзасы итеп билгеләү турында карар кабул ителде. 
√ Парламентарийлар каравына “Татарстан Республикасы Президентының үз вазыйфасына керешүе турында” ТР Законының 2 статьясына үзгәреш кертү хакында” закон проекты тәкъдим ителде. Ул республика законнарын “Россия Федерациясе дәүләт хакимиятенең закон чыгару (вәкиллекле) һәм башкарма органнарын оештыруның гомуми принциплары турында” федераль законга тәңгәлләштерү максатында эшләнгән. Бу законның 18 статьясындагы 2.3 пункты РФ субъектының югары вазыйфаи заты вәкаләтләре йөкләнгән Россия Федерациясе гражданины вазыйфасына керү тәртибен билгели.
Моңа бәйле рәвештә Татарстан Республикасы Законының 2 статьясын “Конституция” дигән сүздән соң “Россия Федерациясе, Татарстан Республикасы Конституциясен” дигән сүзләр белән тулыландырылырга тәкъдим ителә. Нәтиҗәдә 2 статья “Татарстан Республикасы халкына тугрылыклы  хезмәт итәргә, гражданнарның хокукларын һәм ирекләрен, Татарстан Республикасының дәүләт суверенитетын тәэмин итәргә, Россия Федерациясе Конституциясен, Татарстан Республикасы Конституциясен һәм законнарын үтәргә, Татарстан Республикасы Президентының  үземә йөкләнгән югары вазифаларын намус белән үтәргә тантаналы төстә ант итәм” дигән вариантта карала. 
Закон проекты – беренче укылышта, профиль комитеты караганнан соң, икенче һәм өченче укылышта кабул ителде. 

√ Дәүләт корылышы һәм җирле үзидарә комитеты тарафыннан  депутатлар игътибарына “Татарстан Республикасы Дәүләт Киңәшчесе турында” закон проекты тәкъдим ителде. 
Закон проекты белән республикада, үз вакаләтләрен үтәвен туктаткан ТР Президентының тәҗрибәсеннән һәм белеменнән, Татарстанның сәяси, социаль-икътисади һәм башка төрле үсеше өчен,  һәръяклап файдалану максатыннан, РФ Конституциясенең 73 һәм 76 статьялары, ТР Конституциясенең 4 статьясы нигезендә,  Татарстан Республикасы Дәүләт Киңәшчесе дигән яңа вазыйфа гамәлгә куела. Бу вазыйфага Татарстан Республикасының беренче Президенты вәкаләтләрен үтәүне туктаткан зат билгеләнә. 
“Татарстан Республикасы Дәүләт Киңәшчесе”  турында закон проекты ТР Дәүләт Киңәшчесенең статусын, аны вазыйфасына билгеләп кую һәм вазыйфасыннан азат итү тәртибен, аның компетенциясен, эшчәнлеген оештыру рәвешен һәм шартларын, төп бурычларын һәм хокукларын билгели. Дәүләт Киңәшчесенең төп бурычларыннан берсе ТР дәүләт хакимияте органнарына үз вәкаләтләрен нәтиҗәле итеп гамәлгә ашыруда ярдәм итүдән гыйбарәт булачак.
 ТР Дәүләт Киңәшчесенең Татарстан Республикасы дәүләт вазыйфасына һәм ТР дәүләт граждан хезмәте вазыйфасына карамавы күздә тотыла. Закон проектында бу вазыйфаны биләүченең ТР Президенты Аппараты структурасына керә торган үз секретариаты булуы билгеләнә. 
Әлеге закон проекты буенча фикер алышуда депутатлар Рафаил Нуретдинов, Марат Хәйруллин катнашты. Аерым алганда, Рафаил Нуретдинов Дәүләт Киңәшчесе вазыйфасын закон белән беркетеп куюның максатка ярашлылыгына шик белдерде һәм әлеге закон проектына карата каршы тавыш бирү нияте барлыгын әйтте.  
Марат Хәйруллин, үз чиратында, мондый законны кабул итүнең дөньякүләм практика белән дәлилләнгәнен хәбәр итте. 
Закон проектын беренче укылышта кабул иткәннән соң, ул профиль комитеты тарафыннан каралды. Проектка карата 9 тәкъдим әзерләнде. Шундый тәкъдимнәрнең берсе нигезендә, 1 статья белән “Татарстан Республикасы Дәүләт Киңәшчесе статусы”  “Татарстан Республикасы Дәүләт Киңәшчесе вазыйфасына Татарстан Республикасы Президенты вәкаләтләрен үтәүне туктаткан зат  билгеләнә” дип  күрсәтелә (“Президент” сүзе алдыннан “беренче” сүзе алына).   
Икенче тәкъдим белән “Татарстан Республикасы Дәүләт Киңәшчесе эшчәнлеге, Татарстан Республикасы бюджеты чараларыннан, Татарстан Республикасы бюджеты турында законда Татарстан Республикасы Президенты Аппаратын тоту өчен караган чыгымнар кысаларында тәэмин ителә” дип ачыклык кертелә. Депутатлар, 9 тәкъдимне дә хуплап, закон проектын тулаем кабул итте. 
√ Аннан соң “Татарстан Республикасы Конституциясенең 75, 76, 94 статьяларына үзгәрешләр кертү турында” ТР законы проекты каралды. Әлеге закон проекты республикада Татарстан Республикасы Дәүләт киңәшчесе вазыйфасы гамәлгә куелуга бәйле рәвештә әзерләнгән. Бу документ белән, ТР  Конституциясенең 75 статьясына, Татарстан Республикасы Законы нигезендә, ТР Президенты тәкъдиме буенча ТР Дәүләт киңәшчесен билгеләп турында пункт өстәп, Дәүләт Советы вәкаләтләре исемлеген тулыландырып, үзгәреш кертү тәкъдим ителә. Һәм шуңа бәйле рәвештә, 94 статьяда ТР Дәүләт Советына, ТР Дәүләт киңәшчесе вазыйфасына кандидатура тәкъдим итү турында пункт өстәп, ТР Президенты вәкаләтләрен тулыландыру тәкъдим ителә. 

Моннан тыш, ТР Дәүләт Советында закон чыгару инициативасы хокукына ия булган затлар даирәсенә ТР Дәүләт Киңәшчесен кертергә тәкъдим ителә 
Утырыш барышында закон проекты беренче, икенче һәм өченче укылышны узды. 
√  Дәүләт корылышы һәм җирле үзидарә комитеты башлыгы Валентина Липужина "Татарстан Республикасы дђњлђт вазыйфалары турында" Татарстан Республикасы Законының 6 статьясына њзгђреш кертњ хакында” закон проектын тәкъдим итте. Закон проекты республика законнарын федераль законнарга туры китерү максатыннан эшләнгән. 
Аерым алганда, закон проекты Татарстан Республикасы дәүләт вазыйфаларын биләүче затларның вәкаләтләрен туктатуга “чит ил гражданлыгы алуы,  яшәүгә рөхсәт яки Россия Федерациясе гражданының чит ил территориясендә даими яшәү өчен хокук бирә торган башка документ алуы” нигез булып торуын билгели. 
Закон проекты беренче, икенче һәм өченче укылышта кабул ителде. Профиль комитеты тарафыннан әзерләнгән тәкъдим нигезендә, законның исемен "Татарстан Республикасы дђњлђт вазыйфалары турында" Татарстан Республикасы Законына њзгђреш кертњ хакында” дип үзгәртергә карар кылынды. 
 √ Валентина Липужина коллегаларына “Татарстан Республикасы Дәүләт Советы депутаты статусы турында” Татарстан Республикасы Законына үзгәрешләр кертү хакында” закон проектына карата кергән төзәтмәләрне тәкъдим итте. Нәтиҗәдә парламентарийлар депутатларның сайлаучылар белән мөнәсәбәтләре, депутатның вазыйфа биләүче затлар тарафыннан кабул ителү хокукы, ТР депутаты ярдәмчеләре санын өчтән - бишкә кадәр, ай саен депутат вәкаләтләрен тормышка ашырганда тотылган өстәмә чыгымнарны каплар өчен каралган акча күләмен 1500 сумнан 5000 сумга кадәр арттыру турындагы статьяларга үзгәрешләр кертүче төзәтмәләрне хуплады. 

 Депутатлар Хафиз Миргалимов, Леонид Ивановның округта эшләү өчен бүлмә бирү шартларына һәм тәртибенә, фракцияләрдәге эшчәнлеккә, депутатның мәгълүмат алу һәм тарату хокукына кагылышлы тәкъдимнәре кире кагылды. 
Нәтиҗәдә закон проекты икенче укылышта кабул ителде. 
√ Аннан соң Мәдәният, фән, мәгариф һәм милли мәсьәләләр комитеты рәисе Разил Вәлиев тәкъдиме белән “Вөҗдан иреге һәм дини берләшмәләр турында” Татарстан Республикасы Законына үзгәрешләр кертү хакында” закон проекты өченче укылышта кабул ителде.  
√  “Референдумнар турында Татарстан Республикасының аерым закон актларына үзгәрешләр кертү хакында” закон проекты икенче укылышны узды. 
√ Депутатлар Валентина Липужина, Виктор Бударинның  муниципаль берәмлекләрнең сайлау комиссияләрен формалаштыру тәртибе һәм статусы, гражданнарның сайлау хокукын пассив рәвештә гамәлгә ашыру гарантияләре нигезнамәләренә ачыклык кертүче тәкъдимнәрен хуплап, парламентарийлар “Татарстан Республикасы Сайлау кодексына үзгәрешләр кертү турында” закон проектын икенче укылышта кабул итте. 
√  Икенче һәм өченче укылышта “Азартлы уеннарны оештыруны һәм үткәрүне дәүләт тарафыннан җайга салу өлешендә Татарстан Республикасының аерым актларының (закон актлары нигезнамәләренең) үз көчен югалтуын тану һәм Административ хокук бозулар турында Татарстан Республикасы кодексының 8.1 статьясына үзгәрешләр кертү турында” закон проекты кабул ителде.  
√  Депутатлар икенче укылышта “Татарстан Республикасы Экология кодексына њзгђрешлђр кертњ турында”, “Китапханђлђр џђм китапханђ  эше турында” Татарстан Республикасы Законына њзгђрешлђр хакында”, Авыл хуќалыгы билгелђнешендђге ќирлђрнећ ућдырышлылыгы  турында” Татарстан Республикасы Законына њзгђрешлђр кертњ хакында”, “Халыкны џђм территориялђрне гадђттђн тыш хђллђрдђн яклау хакында” Татарстан Республикасы Законына њзгђрешлђр кертњ хакында” закон проектларын кабул ите.  
√  Аннан соң парламентарийлар икенче һәм өченче укылышта “Халык сђнәгате џђм кђсеплђре турында” Татарстан Республикасы Законына њзгђрешлђр кертњ хакында” закон проектын кабул итте. 
√ “Административ хокук бозулар турында Татарстан Республикасы кодексына үзгәрешләр кертү хакында” закон проекты икенче укылыш процедурасын  узды. Анда пассажирлар йөртүләрнең заказчысы тарафыннан расланган хәрәкәт расписаниесен бозып, пассажирлар транспортында пассажирлар йөрткән өчен; пассажирны йөртүдән баш тарткан өчен  административ җаваплылыкка тарту турындагы;  пассажирлар йөртүне оештыру өлкәсендә күзәтчелек итүче орган турындагы статьяларга ачыклык кертелә. 
√  Икенче укылышны “Административ хокук бозулар турында Татарстан Республикасы кодексының 2.8 статьясына үзгәрешләр кертү хакында” (составында этил спирты булган, сату максатыннан продукцияне өйдә җитештергән һәм (яисә) урнаштырган өчен,  административ җаваплылыкны көчәйтү турында) закон проекты да узды.  
√  Аннан соң  депутат Николай Рыбушкин “Административ хокук бозулар турында Татарстан Республикасы кодексының 3.5 статьясына үзгәрешләр кертү хакында” закон проектын тәкъдим итте. Әлеге закон проекты тиешле булмаган урыннарда белдерүләр урнаштыру белән бәйле хокук бозулар өчен штраф салу күләмен арттыру хакында. 
Татарстан Республикасы Административ хокук бозулар кодексының 3.5 статьясы нигезендә, хәзерге вакытта тиешле булмаган җирдә белдерүләр урнаштыру белән бәйле хокук бозулар өчен штраф гражданнарга – 100-500 сум, вазыйфаи затларга – 500-1000 сум, юридик затларга 5-10 мең сум күләмендә каралган. 
Закон проектын эшләүче депутат Николай Рыбушкин сүзләренә караганда, закон тарафыннан билгеләнгән таләпләрне үтәү буенча күзәтчелекне  арттыру нисбәтеннән чаралар уздырылуга карамастан, хокук бозуларның саны кимеми. Моңа мисал булып төрле дәрәҗәдәге башкарма органнар адресына килгән мөрәҗәгатьләр тора. Казан шәһәренең җирле үзидарә органнары гына соңгы вакытта йөздән артык мөрәҗәгать алган. 
Николай Рыбушкин фикеренчә, штрафлар күләменең зур булмавы аркасында хокук бозулар берничә тапкыр кабатланырга мөмкин. Шуңа күрә дә РФ Административ хокук бозулар кодексы рөхсәт иткән кысаларда штрафлар күләмен арттырырга тәкъдим ителә.  Ул гражданнар өчен  - 500 сумнан алып 2 мең сумга, вазыйфаи затларга – 5 мең сумнан алып 20 мең сумга, юридик затларга 10 мең сумнан алып 100 мең сумга кадәр күләмдә карала. Штрафларның югары булуы тиешсез җирдә белдерүләр элүгә чик куяр дип көтелә. 
“Бу мәсьәлә Казанда бөтенроссия һәм халыкара чаралар, шулай ук 2013 елгы җәйге Универсиада уздыру белән бәйле рәвештә аеруча актуаль. Чөнки тиешле булмаган урыннарда мәгълүмат һәм реклама урнаштыру шәһәрнең тышкы кыяфәтен боза”, - дип белдерде Н.Рыбушкин. 
Фикер алышу вакытында депутатлар Илшат Хәйруллин, Вячеслав Зубарев мондый законны кабул  итүнең тышкы мәгълүмат урнаштыру өлкәсендә коррупция үсешенә китерәчәген билгеләп үтте. 
Закон проектын эшләүчеләр сүзләренә караганда, бу документ икенче укылышка әзерләнгәндә нәтиҗәлелеген көчәйтү ягыннан яхшырак итеп эшләнәчәк. 
Парламентарийлар закон проектын беренче укылышта кабул итте. 

√  Беренче  укылышта шулай ук “Татарстан Республикасында Кеше хокуклары буенча вәкаләтле вәкил турында” ТР Законына һәм Татарстан Республикасы Административ хокук бозулар кодексының 2.3 статьясына үзгәрешләр кертү хакында” закон проекты кабул ителде.
Әлеге закон проекты белән, бала хокукларының дәүләт тарафыннан яклану гарантияләрен көчәйтү, аларның дәүләт органнары, җирле үзидарә органнары һәм вазыйфаи затлар тарафыннан үтәлүенә һәм хөрмәт ителүенә этәргеч бирү максатыннан, Татарстан Республикасында Бала хокуклары буенча вәкаләтле вәкил вазыйфасын кертергә тәкъдим ителә. Шунда әлеге дәүләт вазыйфасын биләүченең Татарстан Республикасында Кеше хокуклары буенча вәкилнең урынбасары булып торуы да күрсәтелә. Проектның 39 статьясында Балалар хокуклары буенча вәкилнең  вәкаләтләре турында мәгълүмат бирелә. 

Бу вазыйфага кандидатны ТР Президенты тәкъдим итә, ә Татарстан Дәүләт Советы аны 5 елга сайлап куя.  

Моннан тыш, Татарстан Республикасы закон проекты белән, Татарстан Республикасының Административ хокук бозулар кодексының 2.3 статьясына да үзгәрешләр кертелә. Алар бала хокуклары буенча вәкаләтле вәкилнең эшчәнлегенә комачаулык иткән очракта административ штраф салыну белән бәйле. 

Билгеле булганча, Россия Федерациясе күләмендә РФ Президенты Указы белән Бала хокуклары буенча вәкаләтле вәкил вазыйфасы кертелде. Аны күренекле адвокат Павел Астахов башкара. 

√  Депутатлар “Музейлар һәм Татарстан Республикасында музей эше турында” законы проектын беренче укылышта кабул итте. Әлеге закон проектына килгәндә, ул республикада музейлар һәм музейлар эше белән бәйле мөнәсәбәтләрне хокукый яктан камилләштерү максатыннан эшләнгән. Аны эшләү вакытында Россия Федерациясе закон актлары нигезнамәләре, РФ субъектлары тәҗрибәсе исәпкә алынган. 

“Безнең закон проектының яңалыгы – “музей-ядкәрлек” төшенчәсе кертелүдә. – Законда музей-ядкәрлекләрне билгеләү мәсьәләсе бүгенге көндә Россия Федерациясе күләмендә дә карала”, - диде ТР Премьер-министры урынбасары – мәдәният министры Зилә Вәлиева, закон проекты белән таныштырып. 
Бу закон проекты буенча фикер алышуда катнашкан КПРФ фракциясе лидеры Хафиз Миргалимов, нинди идеологиягә карамастан, тарихи һәйкәлләрне саклау зарурлыгын, кайбер музейларның, шул исәптән  Владимир Ильич Ленин музееның хәзерге вакытта начар хәлдә булуын белдерде. 
√ Аннан соң депутатлар аерым муниципаль берәмлекләр территорияләре  чикләрен аныклауга һәм республика муниципаль берәмлекләре территорияләре чикләре һәм аларның статусы турындагы законнарга үзгәрешләр кертүгә юнәлтелгән закон проектларын карады. Бу законнарны эшләү өчен ТР Дәүләт Советының республика муниципаль берәмлекләре  территорияләрендәге басу кишәрлекләрен бетерү зарурлыгы турындагы “Муниципаль берәмлекләр территорияләре чикләрен картографик тасвирлауны раслау буенча  Татарстан Республикасы закон проектлары турында” карар кабул итүе нигез булган. 
 Аерым алганда, закон проектлары белән, муниципаль берәмлекләрнең басу кишәрлекләре бетерелә, яңа редакциядә муниципаль берәмлекләре чикләренең карта-схемасы бирелә. 
Шулай итеп, беренче укылышта “Аерым муниципаль берђмлеклђр территориялђре чиклђрен њзгђртњ џђм “Балык Бистђсе муниципаль районы” муниципаль берђмлеге џђм аныћ составындагы муниципаль берђмлеклђр территориялђре чиклђрен билгелђњ џђм аныћ статусы турында” Татарстан Республикасы Законына њзгђрешлђр кертњ хакында”, “Аерым муниципаль берђмлеклђр территориялђре чиклђрен њзгђртњ џђм “Алабуга муниципаль районы” муниципаль берђмлеге џђм аныћ составындагы муниципаль берђмлеклђр территориялђре чиклђрен билгелђњ џђм аныћ статусы турында” Татарстан Республикасы Законына њзгђрешлђр кертњ хакында”, “Аерым муниципаль берђмлеклђр территориялђре чиклђрен њзгђртњ џђм “Балык Бистђсе муниципаль районы” муниципаль берђмлеге џђм аныћ составындагы муниципаль берђмлеклђр территориялђре чиклђрен билгелђњ џђм аныћ статусы турында” Татарстан Республикасы Законына њзгђрешлђр кертњ хакында”, “Аерым муниципаль берђмлеклђр территориясе чиген њзгђртњ џђм “Телђче, Мамадыш џђм Балык Бистђсе муниципаль районы” муниципаль берђмлеге џђм аныћ составындагы аерым муниципаль берђмлеклђр территориялђре чиклђрен билгелђњ џђм аныћ статусы турында” Татарстан Республикасы Законына њзгђрешлђр кертњ, шулай ук территориялђрнећ чиклђрен билгелђњ џђм муниципаль берђмлеклђрнећ статусы хакындагы Татарстан Республикасыныћ аерым закон актларына њзгђрешлђр кертњ хакында”, “Аерым муниципаль берђмлеклђр территориялђре чиклђрен њзгђртњ џђм “Чњпрђле муниципаль районы” муниципаль берђмлеге џђм аныћ составындагы муниципаль берђмлеклђр территориялђре чиклђрен билгелђњ џђм аныћ статусы турында” Татарстан Республикасы Законына њзгђрешлђр кертњ хакында”, “Аерым муниципаль берђмлеклђр территориялђре чиклђрен њзгђртњ џђм “Азнакай муниципаль районы” муниципаль берђмлеге џђм аныћ составындагы муниципаль берђмлеклђр территориялђре чиклђрен билгелђњ џђм аныћ статусы турында” Татарстан Республикасы Законына њзгђрешлђр кертњ хакында”, “Аерым муниципаль берђмлеклђр территориялђре чиклђрен њзгђртњ џђм “Баулы муниципаль районы” муниципаль берђмлеге џђм аныћ составындагы муниципаль берђмлеклђр территориялђре чиклђрен билгелђњ џђм аныћ статусы турында” Татарстан Республикасы Законына њзгђрешлђр кертњ хакында”,  “Аерым муниципаль берђмлеклђр территориялђре чиклђрен њзгђртњ џђм “Минзђлђ муниципаль районы” муниципаль берђмлеге џђм аныћ составындагы муниципаль берђмлеклђр территориялђре чиклђрен билгелђњ џђм аныћ статусы турында” Татарстан Республикасы Законына њзгђрешлђр кертњ хакында”,  “Аерым муниципаль берђмлеклђр территориялђре чиклђрен њзгђртњ џђм “Лаеш муниципаль районы” муниципаль берђмлеге џђм аныћ составындагы муниципаль берђмлеклђр территориялђре чиклђрен билгелђњ џђм аныћ статусы турында” Татарстан Республикасы Законына њзгђрешлђр кертњ хакында”, “Аерым муниципаль берђмлеклђр территориялђре чиклђрен њзгђртњ џђм “Бљгелмђ муниципаль районы” муниципаль берђмлеге џђм аныћ составындагы муниципаль берђмлеклђр территориялђре чиклђрен билгелђњ џђм аныћ статусы турында” Татарстан Республикасы Законына њзгђрешлђр кертњ хакында”, “Аерым муниципаль берђмлеклђр территориялђре чиклђрен њзгђртњ џђм “Ђтнђ муниципаль районы” муниципаль берђмлеге џђм аныћ составындагы муниципаль берђмлеклђр территориялђре чиклђрен билгелђњ џђм аныћ статусы турында” Татарстан Республикасы Законына њзгђрешлђр кертњ хакында”, “Аерым муниципаль берђмлеклђр территориялђре чиклђрен њзгђртњ џђм “Буа муниципаль районы” муниципаль берђмлеге џђм аныћ составындагы муниципаль берђмлеклђр территориялђре чиклђрен билгелђњ џђм аныћ статусы турында” Татарстан Республикасы Законына њзгђрешлђр кертњ хакында”, “Арча шђџђре” џђм “Тљбђк-Чокырча авыл ќирлеге” муниципаль берђмлеклђрен њзгђртеп кору,  Арча џђм Саба муниципаль районнары џђм алар составындагы аерым муниципаль берђмлеклђрнећ чиклђрен  њзгђртњ, шулай ук шулай ук территориялђрнећ чиклђрен билгелђњ џђм муниципаль берђмлеклђрнећ статусы хакындагы Татарстан Республикасыныћ аерым закон актларына њзгђрешлђр кертњ турында”  закон проектлары кабул ителде. 
√ Татарстан Хөкүмәте тарафыннан кертелгән “Җирле үзидарә органнарына Татарстан Республикасының аерым дәүләт вәкаләтләрен бирү турында Татарстан Республикасының аерым закон актларына үзгәрешләр кертү хакында” закон проекты беренче укылышта кабул ителде. Ул республика законнарын федераль законнарга туры китерү максатыннан эшләнгән. 
√ Парламентка Татарстан Республикасы Президенты тарафыннан кертелгән “Татарстан Республикасының атказанган мәгълүматлаштыру һәм элемтә хезмәткәре” Татарстан Республикасының мактаулы исемен гамәлгә кую турында һәм “Татарстан Республикасы дәүләт бүләкләре турында” Татарстан Республикасы Законының 21 һәм 22 статьяларына үзгәрешләр кертү хакында” закон проекты “Татарстан Республикасының атказанган элемтә хезмәткәре” дигән мактаулы исем урынына “Татарстан Республикасының атказанган мәгълүматлаштыру һәм элемтә хезмәткәре” исемен гамәлгә кую күз алдында тотыла. 

Закон проекты беренче укылышта кабул ителде. 
√ ТР Дәүләт Советының кичке утырышы “Татарстан Республикасында җирле үзидарә турында” Татарстан Республикасы Законына үзгәрешләр кертү хакында” закон проектын караудан башланып китте. Республика законнарын федераль законнарга туры китерү максатыннан эшләнгән закон проектындагы үзгәрешләр муниципаль берәмлек уставы, җирле үзидарә вәкаләтләре турындагы статьяларга, шулай ук  муниципаль берәмлекләргә финанс ярдәме күрсәтү механизмнары хакындагы нигезнамәләргә кагыла. 
Закон проекты беренче укылыш процедурасын узды. 
√ Аннан соң ТР Икътисад министрының беренче урынбасары Алевтина Кудрявцева депутатларга “Татарстан Республикасында инновацион эшчәнлек турында” закон проектын тәкъдим итте. Ул инновацион эшчәнлек субъектлары арасындагы мөнәсәбәтләрне көйләүгә юнәлтелгән. 
Аерым алганда, Татарстан законнарына беренче тапкыр “инновация”, “инновация эшчәнлеге”, “дәүләтнең инновация сәясәте” дигән төшенчәләр кертелә.
А.Кудрявцева билгеләп үткәнчә, инновацион эшчәнлекне җайга салучы мондый законнар Россия Федерациясенең 20ләп субъектында кабул ителгән. Татарстан парламентарийлары бәяләвенә чыгарылган закон проекты нигезендә, республикадагы инновацион сәясәтнең төп принциплары булып инновацион потенциалны үстерү һәм нәтиҗәле файдалану, инновацион эшчәнлекнең мөһимлеген һәм аның Татарстан Республикасының социаль-икътисади үсеше дәрәҗәсенә йогынтысын тану һ.б. тора.  
Әлеге закон нигезендә инновацион эшчәнлек белән инновацияләрне булдыру һәм аларны тормышка ашыру белән физик, юридик затлар, технополислар, технопарклар, технологик инкубаторлар, венчур фондлары һәм башка оешмалар  шөгыльләнә ала. 
А.Кудрявцева сүзләренә караганда, закон проектын эшләгәндә ТР Фәннәр академиясе, Татарстан Республикасы Инвестиция-венчур фонды, шулай ук инновацион эшчәнлектә катнашучы башка затларның тәкъдимнәре исәпкә алынган. 
Утырышта Икътисад, инвестицияләр һәм эшкуарлык комитеты рәисе Марат Галиев чыгыш ясап,  әлеге закон проектында «инновацион продукт» дигән төшенчәнең анык аңлатмасы булмавын билгеләп үтте. Депутат фикеренчә, закон проектын кабул итүгә әзерлек барышында аңа күп санда төзәтмәләр кертергә кирәк булачак. Бу позицияне “Бердәм Россия” партиясенең ТР Дәүләт Советындагы фракциясе каршында оешкан Эксперт советы җитәкчесе Марат Хәйруллин да хуплап чыкты. КПРФ фракциясе лидеры Хафиз Миргалимов та үз фикерләрен белдерде. Нәтиҗәдә закон проекты беренче укылышта кабул ителде.  
√  Моннан соң парламентарийлар 16 федераль закон проектын, 6 закон чыгару инициативасын һәм төбәк парламентларының 4 мөрәҗәгатен хуплап тавыш бирде. 
√  Беренче укылышта ТР Хөкүмәте тарафыннан кертелгән “Татарстан Республикасы муниципаль  районнары һәм шәһәр округларының җирле үзидарә органнарына күпфатирлы йортларны һәм (яисә) башка күчемсез милек объектларын өлешләп төзү өлкәсендә дәүләт контролен һәм күзәтчелеген гамәлгә ашыру буенча Татарстан Республикасы дәүләт вәкаләтләрен бирү турында” ТР Законының 1 статьясына үзгәреш кертү хакында” закон проекты да кабул ителде. Әлеге закон проекты республика законнарын федераль закон актларына тәңгәлләштерү максатында эшләнгән.  

Законга кертелә торган үзгәреш күпфатирлы йортларны һәм (яки) башка күчемсез милек объектларын төзү өчен өлешләп  төзүдә катнашучыларның акчаларын җәлеп итү белән бәйле эшчәнлекне алып бару, шул исәптән шартнамәләр буенча үз вазыйфаларын үтәү турындагы хисапны бирү тәртибе һәм формасын билгеләүгә кагыла. 
√  Беренче укылышта кабул ителгән закон проектлары арасында “Физик культура һәм спорт турында” Татарстан Республикасы Законының 6 һәм 12 статьяларына үзгәрешләр кертү хакында” закон проекты да бар. Бу закон проекты Татарстан Республикасы дәүләт хакимияте органнарына физик культура һәм спорт өлкәсендә дәүләт сәясәтен уздыруда катнашу буенча дәүләт вәкаләтләрен биргән “Россия Федерациясе субъектлары дәүләт хакимиятенең закон чыгар (вәкиллекле) һәм башкарма органнарын оештыруның гомуми принциплары турында” Федераль законның 21 статьясына һәм “Россия Федерациясендә физик культура һәм спорт турында” Федераль законның 8 һәм 23 статьяларына үзгәрешләр кертү хакында” Федераль законны үстерү максатыннан эшләнгән. Закон проектын депутат Евгений Ефимов эшләгән. 
√  Аннан соң Законлылык һәм хокук тәртибе комитеты рәисе Шакир Яһудин 2010 елга Татарстан Республикасы Дәүләт Советында закон проекты эшенең якынча планы турында чыгыш ясады.  2010 елга Дәүләт Советында закон проекты эшенең якынча планына закон чыгару инициативасын кертү хокукы булган субъектлардан 59 тәкъдим алынган. Хәзерге вакытта Дәүләт Советына 9 закон проекты кертелгән.  
Фикер алышулар нәтиҗәсендә парламентарийлар 2010 елга Татарстан Республикасы Дәүләт Советында закон проекты эшенең якынча планын хуплады. 
√  ТР Дәүләт Советы “Төнлә гражданнарның тынычлыгын һәм тынлыкны саклау турында” Татарстан Республикасы Законын тормышка ашыру буенча чаралар хакында” карар кабул итте. 
Анда, аерым алганда, ТР Дәүләт Советы Секретаренә “Төнлә гражданнарның тынычлыгын һәм тынлыкны саклау турында” Татарстан Республикасы Законын, шулай ук Административ хокук бозулар турында Татарстан Республикасы кодексының төнлә гражданнарның тынычлыгын һәм тынлыкны бозган өчен җаваплылык билгеләүгә кагылышлы статьяларын аерым брюшора итеп Татарстан Республикасы дәүләт телләрендә бастырып чыгаруны оештыру эше йөкләнде. 
Җирле үзидарә органнарына бу законның эчтәлеген, шул исәптән плакатлар, баннерлар, башка күргәзмә мәгълүмат аша халыкка җиткерергә; законны гамәлгә ашыру тәртибен аңлату буенча системалы эш оештырырга тәкъдим ителде. 
“Татмедиа” матбугат һәм массакүләм коммуникацияләр буенча республика агентлыгына “Төнлә гражданнарның тынычлыгын һәм тынлыкны саклау турында” Татарстан Республикасы Законын, шулай ук Административ хокук бозулар турында Татарстан Республикасы кодексының төнлә гражданнарның тынычлыгын һәм тынлыкны бозган өчен җаваплылык билгеләүгә кагылышлы статьяларын гамәлгә ашыру барышын  массакүләм мәгълүмат чараларында даими яктыртырга тәкъдим ителде. 
Законлылык һәм хокук тәртибе комитетына 2010 елның декабренә кадәр законны тормышка ашыру турындагы мәгълүмат әзерләү йөкләнде. 

Әлеге карарның үтәлешен тикшереп тору ТР Дәүләт Советы Рәисе урынбасары Александр Гусевка йөкләнде. 
√  Парламент Татарстан Республикасы Хисап палатасының 2009 елдагы эшчәнлеге турындагы хисапны тыңлады. Моннан тыш, Хисап палатасына агымдагы елның III кварталында Татарстан Республикасы бюджетыннан 2008-2009 елларда авыл хуҗалыгына дәүләт ярдәме күрсәтүгә, яшь гаиләләрне торак белән тәэмин итү чараларын гамәлгә ашыру өчен бүлеп бирелгән акчаларны максатчан һәм нәтиҗәле файдалануны тикшерергә йөкләмә бирелде. 
√ Парламентарийлар, депутат Валентин Кострин инициативасы белән, “Россия Федерациясендә хезмәт пенсияләре турында” Федераль  законның 27 статьясы нигезендә картлык буенча хезмәт пенсиясен вакытыннан алда билгеләү өчен исәпкә алына торган эшләр, һөнәрләр, вазыйфалар, белгечлекләр һәм учреждениеләр исемлеге хакында һәм “Россия Федерациясендә хезмәт пенсияләре турында” Федераль законның 27 статьясы нигезендә картлык буенча хезмәт пенсиясен вакытыннан алда билгеләү хокукын бирә торган эш чорларын исәпләү кагыйдәләрен раслау хакында” РФ Хөкүмәте карарына педагогик эшчәнлекне тормышка ашырган затларга картлык буенча хезмәт пенсиясен вакытыннан алда билгеләү тәртибен камилләштерү өлешендә үзгәрешләр кертү  зарурлыгы турында РФ Хөкүмәте Рәисе В.В.Путинга мөрәҗәгать кабул итте. 
√  Экология, табигатьтән файдалану һәм аграр мәсьәләләр комитеты рәисе Валерий Васильев тәкъдиме белән, ТР Дәүләт Советы 2003 елның 15 декабрендәге карары белән расланган Гомумтаралган файдалы казылмалар ятмалары булган җир асты байлыклары кишәрлекләреннән  яисә җирле әһәмияттәге җир асты байлыклары кишәрлекләреннән, шулай ук файдалы казылмалар чыгаруга бәйле булмаган максатларда файдаланыла торган җирле әһәмияттәге җир асты байлыклары кишәрлекләреннән Татарстан Республикасында файдалану хокукын алу тәртибенә 2 нче кушымтадагы 3 һәм 6 пунктларның үз көчен югалтуын тану турында карар кабул итте.  
√  Парламентарийлар РФ  ФҖ  Дәүләт Думасына “Россия Федерациясе Шәһәр төзелеше кодексының 1 һәм 49 статьяларына үзгәрешләр кертү турында” федераль закон проектын кертү турында карар кабул ите. Әлеге закон проекты федераль парламентның Төзелеш һәм җир мөнәсәбәтләре комитеты күрсәтмәләрен исәпкә алып эшләп бетерелгән. 
Федераль закон проектын РФ Дәүләт Думасында тәкъдим итү парламентка Татарстаннан сайланган Фатыйх Сибагатуллинга һәм ТР Дәүләт Советы депутаты Лариса Малыхинага йөкләнде. 
“Төрлеләр”дә Хафиз Миргалимовның ТР Дәүләт Советы Рәисе Фөрит Мөхәммәтшин, ТР Премьер-министры Рөстәм Миңнеханов, берничә ведомство адресына юлланган запрослары яңгырады. Моннан тыш, КПРФ фракциясенең ике белдерүе тыңланды. 
Шул урында дүртенче чакырылыш ТР Дәүләт Советының тугызынчы утырышы үз эшен тәмамлады. Утырышны парламент башлыгы Фәрит Мөхәммәтшин алып барды. 

● 25 мартта Казанда  Салих Сәйдәшев исемендәге Зур концертлар залында Рөстәм Миңнехановның Татарстан Президенты вазыйфаларына керешүенә багышланган тантана узды. 
Татарстанның яңа Президенты инаугурациясе тантанасында сигез йөзгә якын дәрәҗәле кунак катнашты. Алар арасында РФ Президентының Идел буе федераль округындагы Тулы вәкаләтле вәкиле Григорий Рапота, РФ Дәүләт Думасы Рәисенең беренче урынбасары Олег Морозов, Россия төбәкләре җитәкчеләре, федераль министрлар, чит илләрнең зур банк җитәкчеләре, Ислам конференциясе оешмасы җитәкчесе Әкмәледдин Ихсан оглы, Төркмәнстан һәм Казахстан рәсми делегацияләре, Чит илләрнең РФдагы дипломатик миссияләре, Татарстан парламенты депутатлары, сәяси партияләр вәкилләре, Бөек Ватан сугышы ветераннары, дин әһелләре, галимнәр һ.б. бар иде. 
Иң элек сәхнәгә тантаналы рәвештә ТР, РФ байраклары, шулай ук ТР Президенты хакимияте символы булган штандарт чыгарылды. Инаугурация тантанасын ТР Парламенты Рәисе Фәрит Мөхәммәтшин ачып җибәрде. Ул Татарстанның соңгы ике дистә елда М.Шәймиев җитәкчелегендә зур сәяси-икътисади уңышларга ирешүен билгеләп үтте. Аның белдерүенчә, республика илдә федерализмны ныгытуга зур өлеш кертте. Бүгенге көндә Татарстан милләтара һәм конфессияара татулык үрнәге булып тора. Парламент башлыгы яңа Президент Рөстәм Миңнехановның төп өстенлеге дип аның Минтимер Шәймиевның тугрылыклы көрәштәше булуын билгеләп үтте. Фәрит Мөхәммәтшин белдергәнчә, бүгенге көндә төп бурыч - җәмгыятьнең барлык өлкәләрен яңарту. Ул бу эшне Татарстанның яңа Президенты Республика Хөкүмәте белән конструктив хезмәттәшлектә башкарасына ышаныч белдерде. 
Парламент рәисе сәхнәгә яңа Президентны чакырды. Рөстәм Миңнеханов, Татарстан Конституциясенә кулын куеп, татар һәм рус телләрендә ант бирде. Билгеле булганча, күптән түгел ТР парламенты депутатлары Президент анты текстына федераль канун таләпләренә тәңгәл китереп кайбер үзгәрешләр керткән - текстка РФ Конституциясе дигән төшенчә өстәлгән иде. Аның нигезендә, ТР Президенты вазифаларына керешү тарихында беренче тапкыр республика башлыгы Татарстан һәм Россия Конституцияләрен үтәргә ант итте: “Татарстан Республикасы халкына тугры хезмәт итәргә, гражданнарның хокукларын һәм ирекләрен, Татарстан Республикасының дәүләт суверенлыгын тәэмин итәргә, Россия Федерациясе Конституциясен, Татарстан Республикасы Конституциясен һәм Татарстан Республикасы законнарын үтәргә, Татарстан Республикасы Президентының үземә йөкләнгән югары вазифаларын намус белән башкарырга ант итәм”. 
РФ һәм ТР дәүләт гимннары яңгыраганнан соң, Татарстанның беренче Президенты Минтимер Шәймиев Рөстәм Миңнехановка Президент штандартын тапшырды. Шулай итеп, хакимият республиканың яңа Президентына тапшырылды. Фәрит Мөхәммәтшин Рөстәм Миңнехановны депутатлар һәм шәхсән үзе исеменнән республика Президенты вазыйфаларына керешүе белән котлады.  

Яңа Президентка хакимият символы булган штандартны тапшыргач, Татарстанның беренче Президенты Минтимер Шәймиев Рөстәм Миңнехановны яңа вазыйфага керешүе белән котлап, бу җаваплы эштә уңышлар, сәламәтлек теләде. Минтимер Шәймиев искәртеп үткәнчә, Татарстан җитәкчесе булу - абруйлы да, җаваплы да. Яңа Президентның тормыш тәрҗибәсе, компетентлылыгы, кешелеклелек сыйфатлары татарстанлылар, Татарстан өчен генә түгел, ил күләмендә дә уңыш китерәчәгенә шик уятмый, диде М.Шәймиев.
 Беренче Президент чыгышында үзе идарә иткән елларга кыскача гына нәтиҗә ясады. “Татарстан зур сәнәгый, фәнни, кадрлар потенциалы булу белән аерылып тора. Сәяси, социаль, икътисади реформаларны уңышлы үтеп, республика үзәк хакимият белән аңлашу, конструктив диалог аша илнең бөтенлеген саклап калды, тиз үсешкә иреште. РФ Президентлары Борис Ельцин, Владимир Путин, Дмитрий Медведевның ярдәме, төбәк башлыгы буларак миңа, командага ышаныч белдерүе проблемаларны уңышлы хәл итәргә, Россия дәүләтчелеге төзелүенең төрле этапларында татар халкының уйнаган зур роле турында дөрес аңлау тууга ярдәм итте”, - дип белдерде Минтимер Шәймиев. 
Бу чор Россия төбәкләре белән Татарстан арасында нәтиҗәле эшлекле, мәдәни багланышлар булдырылуы белән дә аерылып тора. Бүген Татарстанның илдә тулай милли продукт формалаштыруда роле үсә бара. Республика куәтле социаль-икътисади үсеше аша Россия чикләреннән читтә дә таныла бара. Казанның 27 нче җәйге Универсиада уздыру хокукы яулавы - шуның бер дәлиле. Татарстан бүгенге көндә Россиядә генә түгел, чит илләрдә дә милләтара, конфессияара татулык үрнәге булып тора. Республика бу елларда якын һәм ерак чит илләр белән күп дәрәҗәле багланышлар булдыруда да уңышларга иреште. 
Беренче Президент Татарстанның Россия белән Ислам дөньясы арасында үзара аңлашуны тәэмин итүгә керткән өлешен аерым билгеләп узды. Моны Ислам конференциясе оешмасы җитәкчесе Әкмәледдин Ихсан оглының тантанада катнашуы да раслый, диде ул. 
Минтимер Шәймиев шул ук вакытта илдә әле һаман да актуаль булып калган һәм кичекмәстән хәл итүне сораучы проблемаларга тукталып узды. “Федераль хакимиятнең милли сәясәтне бәяләп бетермәве борчу тудыра. Россия  - күп милләтле, төрле конфессия вәкилләре яшәгән дәүләт. Аларның ихтыяҗларын аңлау һәр дәрәҗәдәге хакимиятнең яшәеш кагыйдәсенә әйләнергә тиеш”, - диде ул. 
Минтимер Шәймиев шушы еллар эчендә үзенә ышаныч күрсәткән, хезмәттәшлек һәм ярдәмен белдергән Татарстан җәмәгатьчелегенә зур рәхмәтен белдерде. Ул алга таба да, кулыннан килгәнчә, Татарстан мәнфәгатьләре өчен хезмәт итәчәген, яңа Президентка төрле формада ярдәм кулы сузачагын ышандырды. Беренче Президент республика җитәкчесе өчен иң кирәкле нәсыйхәтне бөек татар шагыйре Габдулла Тукай сүзләре белән җиткерде: “Сөй гомерне, сөй халыкны, сөй халыкның дөньясын”. 
РФ Президентының Идел буе федераль округындагы Тулы вәкаләтле вәкиле Григорий Рапота ил башлыгы Дмитрий Медведевның тәбрикләү телеграммасын укыды. “Хөрмәтле Рөстәм Нургали улы! Сезне Татарстан Республикасы Президенты вазыйфасына рәсми рәвештә керешүегез белән котлыйм. Җаваплылык таләп итә торган бу урында, төбәкнең социаль-икътисади үсеше белән бәйле бурычларны нәтиҗәле хәл итү, алдынгы технологияләрне кертү һәм халыкның тормыш дәрәҗәсен яхшыру өчен, сез белемегезне һәм тәҗрибәгезне кулланырсыз дип ышанам. Республикада милләтара, конфессияара һәм сәяси тотрыклылыкны саклау өчен, барысын да эшләгез. Эшегездә уңышлар телим!” – диелә РФ Президенты котлавында.  

ТР Дәүләт Советы Рәисе Фәрит Мөхәммәтшин РФ Премьер-министры Владимир Путинның тәбрикләү телеграммасын укыды. “Хөрмәтле Рөстәм Нургали улы! Сезне Татарстан Республикасы Президенты вазыйфасына рәсми рәвештә керешүегез белән котлыйм. Сезне зур тәҗрибә туплаган һәм җаваплы урыннарда эшләгән компетентлы җитәкче буларак бәялиләр. Сез күп мәртәбәләр бик катлаулы бурычларны хәл итә алуыгызны күрсәттегез. Татарстанның югары вазыйфа биләүчесе буларак, сезнең көчегез республиканың бай потенциалын тормышка ашыруга, аның социаль өлкәсен һәм инфраструктурасын камилләштерүгә, халыкның тормыш дәрәҗәсен яхшыртуга  җибәрелер дигән өметтә калам. Күп милләтле Татарстан һәм бөтен Россия халкы мәнфәгатьләрендә алга куелган планнарыгызны тормышка ашыруыгызны, сәламәтлек һәм иминлек телим!” – диелә РФ Хөкүмәте башлыгы телеграммасында. 

Григорий Рапота, үзенең тәбрикләү сүзләрен җиткереп, Татарстанның  бу вакыйганы җитди социаль-икътисади үсеш шартларында каршы алуын билгеләп үтте. Республикада инвесторлар өчен бик яхшы шартлар тудырылган. Мәгълүмати технологияләр зур үсеш алган. Республикага бөтен Россиядән бу өлкәдәге тәҗрибәне өйрәнергә киләләр. Татарстанда авыл хуҗалыгы зур урын били. Республика Россия Федерациясе төбәкләре һәм чит илләр белән ныклы элемтәләр кора. 
“Татарстан, Россия Федерациясенең күп милләтле һәм күпконфессияле субъекты буларак, бу вакыйганы тотрыклылык һәм килешеп яшәү шартларында каршылый. Монда бигрәк тә Минтимер Шәрип улы Шәймиевнең өлеше бик зур”, - дип билгеләп үтте Григорий Рапота. 

Аның сүзләренә караганда,  Минтимер Шәрип улы – үзендә мөлаемлек сыйфатларын туплаган, дуслык һәм үз фикереңне белдерә алу мохитен тудыра алган (бу аның белән эшләүче кешеләргә үз мөмкинлекләрен ачарга ярдәм итә) искиткеч кеше.   

“Шул ук вакытта Минтимер Шәрип улы – Татарстанның мәнфәгатләрен якларга кирәк булган урында корычтай кеше. Мин моны үземнән чыгып беләм”, - диде Г.Рапота. Аның фикеренчә, Татарстанның беренче Президенты үз командасында гына түгел, бөтен республика халкында алга карап фикер йөртү сыйфатын тәрбияләгән. 

“Хөрмәтле Рөстәм Нургали улы, сез республиканы яхшы хәлдә кабул итеп аласыз. Бу бәлки катлаулырактыр да. Әгәр монда начар булса, хисап бирү өчен теләсә нинди кечкенә генә уңыш та җитәр иде. Ә монда үсеш баскычлары шулкадәр югары, уңышка ирешү шактый катлаулы булачак. Президент байрагы ышанычлы кулларга бирелде дип ышанам”, - диде Григорий Рапота. Аның сүзләренә караганда, Рөстәм Миңнеханов – бик күп өлкәләрдә югары класслы профессионал, нигезенә төшеп җиткәнче казучы кеше. “Мин аннан рәхәтләнеп электрон документлар әйләнеше дәресләре алдым”, - дип билгеләп үтте РФ Президенты вәкиле. 

“Рөстәм Нургали улы – уңышка ирешкәнче тырыша торган кеше. Мин Татарстанда “Без булдырабыз!” дигән бик яхшы лозунг барлыгын тагын бер тапкыр әйтәсем килә. Мин сезнең билгеле бер вакыттан соң: “Без булдырдык!” дип әйтүегезне телим”, - дип белдерде Григорий Рапота.

Рөстәм Миңнеханов, Татарстан Республикасы Президенты вазыйфасына керешкәч, ТР Президентының “Татарстан Республикасы Президентының үз вәкаләтләренә керешүе турындагы” һәм “Татарстан Республикасы Премьер-министры вазыйфаларын башкаруны Равил Моратовка йөкләү турындагы”, шулай ук Татарстан Республикасының беренче Президенты Минтимер Шәймиевне “Татарстан Республикасы алдындагы казанышлары өчен” ордены белән бүләкләү һәм Татарстан Республикасы Президенты вәкаләтләрен үз өстеннән төшергән затка өстәмә дәүләт гарантияләре тәртибе турындагы указларга кул куйды.
 РФ Дәүләт Думасы Рәисе Борис Грызловның котлау телеграммасын аның беренче урынбасары Олег Морозов укыды. 
Анда “Хөрмәтле Рөстәм Нургали улы! Сезне ТР Президенты вазыйфасына керешүегез белән тәбрик итәм. “Бердәм Россия” бөтенроссия сәяси партиясе әгъзасы буларак, сез Россия Федерациясендәге әйдәп баручы төбәкнең башкарма хакимият җитәкчесе булдыгыз. Соңгы елларда Татарстан бик күп өлкәләрдә зур уңышларга иреште, илдә күп күрсәткечләр буенча лидерлык позициясендә. Бу - беренче Президент Минтимер Шәймиев, аның командасы, Татарстан халкы казанышы” дигән юллар бар. Борис Грызлов яңа Президент та федераль үзәк белән төбәкләр арасында мөнәсәбәтләр үсешенә сизелерлек өлеш кертер дигән ышаныч белдерә. Ул Рөстәм Миңнехановның яхшы спортчы булуын аерым билгеләп үтә. “Бу сәләте Президентка җаваплы вазыйфа башкаруда көч өстәячәк” диелә телеграммада.
РФ Дәүләт Думасы Рәисенең беренче урынбасары Олег Морозов, Рөстәм Миңнехановны котлап, чыгышын: “Мин РФ Дәүләт Думасында инде 16 ел Татарстан исеменнән эш итәм. Шул еллардан бирле Татарстаннан  булуым белән горурланудан туктамыйм”, - дигән сүзләр белән башлап җибәрде. 
Олег Морозов Татарстандагы икътисади казанышларга, татулык үрнәге моделенә, ил күләмендә яңалыкны керткәндә, республиканың һәрвакыт тәҗрибә мәйданы булуына игътибарны юнәлтте. “Спортны үстерү, спорт өлкәсендәге казанышлар буенча да республикага тиңнәр юк. Соңгы айларда Татарстан тагын бер горурлык үзәгенә әйләнде. Минтимер Шәймиев республикада югары хакимиятне цивилизацияле юл белән варисына тапшырып, ил өчен үрнәк күрсәтте”, - диде ул. Олег Морозов Минтимер Шәймиевкә тирән рәхмәт сүзләрен җиткереп, яңа Президентка уңышлар теләде. “Без Сезнең бу югары вазыйфада талантыгызны эшкә җигеп, республиканы үстерү өчен алга барачагыгызга ышанабыз. Башкача була да алмый, чөнки Сез - Татарстаннан”,- дип йомгаклады ул сүзен.
Рөстәм Миңнехановны Татарстан Президенты вазыйфасына керешүе белән Ислам конференциясе оешмасы Генераль секретаре Әкмәледдин Ихсан оглы да котлады, Рөстәм Миңнеханов җитәкчелеге астында Татарстанның алга китүенә һәм “чәчәк атуы”на ышаныч белдерде.     
 “Рөстәм Миңнеханов ТР Президенты штандартын  минем дустым, күп уңышларга ирешкән Татарстанның “архитекторы” Минтимер Шәрип улы Шәймиевтән кабул итеп ала”, - дип белдерде ул һәм Рөстәм Миңнехановның республика башлыгы урынындагы эшчәнлегенең шулай  ук  уңышлы булуына өмет белдерде. Әкмәледдин Ихсан оглы фикеренчә, Рөстәм Миңнеханов җитәкчелеге астында Татарстан Ислам конференциясе оешмасы белән күпкырлы хезмәттәшлекне үстерүдә тагын да алга китәчәк. “ТР Президентын ихластан котлыйм һәм аның безнең тарафтан һәрвакыт ярдәмгә өмет итә алуын раслыйм”, - диде ул.

Татарстанның яңа Президенты Рөстәм Миңнеханов инаугурация тантанасында ясаган чыгышында киләчәктә республиканы үстерү курсын дәвам итәчәген белдерде. 

“Бүген Татарстан Республикасы Президенты вәкаләтләрен кабул итеп алып, бу мизгелнең мөһим һәм җаваплы булуын тулысынча аңлыйм. Мин Россия Президенты Дмитрий Медведевка, “Бердәм Россия” бөтенроссия сәяси партиясенә, Татарстан Республикасы Дәүләт Советы депутатларына миңа ышаныч белдерүләре өчен рәхмәтлемен. Шулай ук инаугурация тантанасында катнашучыларга һәм котлау юллаучыларга да рәхмәт белдерәм. Остазым Минтимер Шәймиевка аерым рәхмәт сүзләре җиткерәсем килә. Ул зирәк, акыллы, көчле һәм сабыр кеше булуы белән җитәкчеләр плеядасын әзерли алды. Үземне алар рәтенә кертә алуым белән горурланам. 

Форсаттан файдаланып, дәүләт хакимиятенең федераль органнарына уртак эшебез өчен рәхмәт белдерәсем килә. Аларның ышанычын республикада социаль тотрыклылык, милләтара килешү һәм ныклы икътисади үсеш алып баруда ярдәм кебек кабул итәм. Без - гражданнарны -гомуми кыйммәтләр алдында берләштереп, республика мөстәкыйльлеге һәм цивилизацияле федератив мөнәсәбәтләрнең, телләрне һәм республика халыклары мәдәниятен үстерү зарурлыгын аңлап, этникара һәм милләтара кызыксынулар балансын үтәп, кеше хокукларын һәм сүз ирегенең демократик нормаларын танып, сәясәттәге кискенлекләрне урап уза алдык. Бүген безнең өчен бу кыйммәтләр какшамас нигез булып тора. 
Без бу елларда күп уңышларга ирештек. Татарстан - Россия Федерациясенең икътисади үзәге, ә Казан илнең өченче башкаласы булды. Безнең республика Россия Федерациясен бары тик көчле төбәкләр генә көчле итәчәген гамәлдә күрсәтте. 
Егәрлекле нефть һәм нефть химиясе сәнәгате, энергетика, заманча машина төзелеше, үсеш алган агросәнәгать комплексы, көчле интеллектуаль потенциал - болар барысы да безгә мирас булып калды. Соңгы ун елда бу байлыкны саклап калдык һәм арттыра алдык. Икътисадның яңа тармаклары барлыкка килде, яңа заводлар, социаль инфраструктура объектлары, тораклар, юллар төзелде. 
Мин, Татарстан Республикасы Президенты буларак, Татарстанның киләчәк үсеше өчен бөтен көчемне куячакмын. Бүген безнең алда яңа бурычлар тора. Дөньякүләм финанс кризисы бары тик модернизацияләүнең генә динамик үсеш һәм гражданнарның мул тормышта яшәвен тәэмин итәчәген исбатлады. Әмма модернизация икътисадка гына түгел, ә дәүләт идарәсе, мәгариф, фән, тышкы элемтә, республика шәһәрләрен һәм авылларын төзекләндерүгә дә кагылырга тиеш. Заман инновацион идарә итү ысулларына күчүне таләп итә. Бары тик дәүләт һәм муниципаль идарәнең ачык булуын тәэмин итеп кенә, коррупциягә каршы тора, административ каршылыкларны бетерә, гражданнар һәм бизнес өчен дәүләт хезмәтләрен кулланылышлы итә алабыз. 
Икътисад өлкәсендә без инновацион кластерлар, нефть эшкәртү, химия, нефть химиясе, машина төзелеше, мәгълүмати коммуникацияләрне алга таба үстерү курсын дәвам итәчәкбез. Биредә безгә сыйфат ягыннан зур сикереш ясау бурычы тора. Моның өчен Россия һәм Халыкара икътисади кооперациянең тулы потенциалын эшкә җигәргә кирәк. 
Нәкъ менә кече һәм урта бизнес республикада урта сыйныфны, икътисад һәм социаль өлкәдәге инновацион үзгәрешләрнең ышанычлы терәген формалаштырырга тиеш. Бу үзгәрешләрнең нигезе – бурычны куярга һәм хәл итәргә, башкаларны үз идеяләренә инандырырга һәм мавыктырырга сәләтле белгечләр. Мондый белгечләргә республикабызда ихтыяҗ елдан-ел артачак. Шунлыктан мәгарифне модернизацияләү аеруча мөһим. Аның максаты – белем биреп кенә калмыйча, яшьләрне максат кую һәм куелган максатларга ирешергә, үз эшләрендә әйдәп баручылар булырга өйрәтү дә. 
Безгә сәламәтлек саклау өлкәсен модернизацияләүне дә дәвам итәргә кирәк. Республикада яшәүче һәркем иң заманча медицина хезмәтләреннән файдалана алырга тиеш. Икътисад һәм социаль өлкәне модернизацияләү генә яңа эш урыннары булдырырга, гражданнарның керемнәрен арттырырга, халыкның социаль яктан якланмаган катламнарына ярдәм итәргә, шул рәвешле халыкның тормыш сыйфатын икътисади яктан нык үскән илләр дәрәҗәсенә күтәрергә мөмкинлек бирәчәк. 
Мин Татарстан Республикасы Президенты вазыйфасының үземә гаять зур җаваплылык йөкләвен яхшы аңлыйм. Әмма шул ук вакытта Россия Федерациясе җитәкчелеге, республикабыз гражданнары һәм бу залда утыручы коллегаларымның мине хуплавын бөтен барлыгым белән тоям. Шуның белән бергә бүгенге икътисади һәм социаль проблемаларны бер көндә генә хәл итеп булмавын да яхшы беләм – моның өчен вакыт кирәк. Моңа көчебез җитәр дип уйлыйм. Һәм чыгышымны “Без булдырабыз!” дигән сүзләр белән төгәллим”, - диде үз чыгышында Р.Миңнеханов. 
Тантана ахырында ТР Президенты Рөстәм Миңнеханов республиканың беренче Президенты Минтимер Шәймиевкә “Татарстан Республикасы алдындагы казанышлары өчен” орденын тапшырды. 

	
	                    Депутат берлђшмђлђрендђ


▓  11 мартта Татарстан парламентында ТР Дәүләт Советының хатын-кыз депутатларыннан оешкан “Мәрхәмәт” берләшмәсе эшчәнлегенә багышланган матбугат очрашуы булды. Анда берләшмә җитәкчесе Людмила Кузьмина һәм парламентның Социаль сәясәт комитеты рәисе Светлана Захарова оешма башкарган эшләр турында хисап тотты.

Билгеле булганча, “Мәрхәмәт” депутат берләшмәсе 2009 елның 24 сентябрендә “Бердәм Россия” партиясенең ТР Дәүләт Советындагы фракциясе эчендә, төрле өлкәләрдә дәүләт сәясәтен формалаштыруга хатын-кызлар йогынтысын көчәйтү максатыннан, гамәлгә куелган иде. Аның составына Татарстан парламентындагы бөтен хатын-кыз депутатлар керде. “Мәрхәмәт” берләшмәсе хатын-кызларын балалар һәм яшьләрне тәрбияләү, белем бирү, аларның физик, рухи һәм әхлакый үсеш алуы, аларны бик тиз үзгәрә торган дөньяга әзерләү проблемалары  борчый.
Берләшмә “Мәрхәмәт” дип аталса да, ул хәйриячелек белән шөгыльләнми, ярдәм сорап мөрәҗәгать итүчеләргә киңәш биреп, теге яки бу мәсьәләне хәл итүдә юнәлеш күрсәтә. “Теге яки бу мәсьәлә закон нигезендә хәл итүне сорый икән, ул берләшмә утырышларына фикер алышуга чыгарыла”, - диде Людмила Кузьмина. 
Берләшмә җитәкчесе сүзләренә караганда, “Мәрхәмәт” әгъзалары узган елда  Казанның 18 нче хастаханәсенең ташландык балалар бүлегендә һәм “Здравушка” үзәгендә булганнар.  “Здравушка” үзәгендә ата-аналар һәм медицина хезмәткәрләре белән очрашу вакытында церебраль параличлы балаларга кагылышлы проблемаларның барлыгы ачыкланган. Шуларның иң четереклесе – ел саен авыру балаларның инвалидлыгын яңадан раслату. Билгеле, әлеге чир дәваланмый, шуның өстенә медицина-экспертиза бюросында чиратларда торырга туры килә. “Бәлки бу проблемаларны хәл итү өчен, норматив-хокукый актларга да үзгәрешләр кертергә туры килер”, - диде берләшмә әгъзалары.
Парламентның Социаль сәясәт комитеты рәисе Светлана Захарова сүзләренә караганда, инвалид балалар белән бәйле хәл ителәсе мәсьәләләр шактый. Күптән түгел генә ата-аналар белән очрашу вакытында 18 яше тулган инвалид балаларның  пенсия алу мәсьәләсе күтәрелгән. Бу проблема буенча Россия Пенсия фондының Татарстан идарәсе белән берлектә киңәшмә уздыру көтелә. “Мәрхәмәт” берләшмәсе теге яки бу мәсьәләне хәл итмичә, аларны көн тәртибеннән төшермәү яклы. 
Берләшмәнең игътибар үзәгендә шулай ук ятим һәм караучысыз калган балаларны торак белән тәэмин итү мәсьәләсе дә тора. Билгеле булганча, республиканың 2010 ел бюджетын формалаштырганда Светлана Захарова әлеге категория өчен махсус рәвештә акча карауны сораган иде. Нәтиҗәдә быелга бу максатларда 70 млн. сум акча тәгаенләнде. Комитет рәисе фикеренчә, ятим яки караучысыз калган балаларның кайберләренең фатиры булырга да мөмкин. Әмма аларның фатирларын сатып җибәрү яки торак-коммуналь хезмәтләр өчен хисапларның түләнмәгән булу очраклары да бихисап. Бу проблемалар да – берләшмәнең күз уңында. 
Хәзерге вакытта “Мәрхәмәт” депутатлары тыл хезмәтчәннәре һәм Бөек Ватан сугышы ветераннарының тол хатыннары  белән очрашулар оештыру, мәктәпләрдә медицина персоналын булдыру, Инвалидлар декадасында “Мәрхәмәтлек” дәресен уздыру һәм башка мәсьәләләр белән шөгыльләнә. Шулай ук Яр Чаллы шәһәренә инвалид балаларны дәвалауга юнәлтелгән “Зөбәрҗәт шәһәр” дип аталган хәйрия проекты тәҗрибәсен өйрәнү өчен бару көтелә.  
▓  12 мартта дүртенче чакырылыш ТР Дәүләт Советының тугызынчы утырышы алдыннан республика парламентында “Бердәм Россия” фракциясе һәм “Татарстан – яңа гасыр” депутат төркеменең уртак җыелышы булды. 

Анда партиянең Татарстан төбәк бүлеге башкарма комитеты җитәкчесе, ТР Дәүләт Советы депутаты Виктор Бударин “Бердәм Россия” партиясенең 2010 елдагы эшчәнлеге турында сөйләп үтте. Ул өстенлекле эш юнәлешләреннән партиянең беренчел бүлекләренең шәһәр һәм авыл халкының көндәлек проблемаларын чишүдәге ролен арттыру; партия әгъзалары һәм партия тарафдарлары санын ишәйтү; законнар һәм норматив-хокукый актлар эшләү белән бәйле бурычларны чишүдә депутатлар корпусының эшчәнлеген көчәйтү; барлык дәрәҗәдәге депутатлар арасындагы бәйләнешләрне ныгыту; партия проектларын тормышка ашыру, шул исәптән “Бердәм Россия көннәре”н уздыру буенча актив эшләүне дәвам итү турында хәбәр итте. 
Виктор Бударин сүзләренә караганда, агымдагы елда иң әһәмиятле проектлар булып Бөек Ватан сугышының 65 еллыгын лаеклы итеп билгеләп үтү, укытучы һөнәренең дәрәҗәсен күтәрү, 2013 елда Казанда узачак Универсиадага әзерлек алып бару тора. “Көн үзәгенә республика муниципаль берәмлекләренең вәкиллекле органнарына депутатлар сайлау буенча кампаниягә әзерлек һәм сайлауларны уздыру мәсьәләсе куелган”, - диде  В.Бударин.  
“Бердәм Россия” партиясенең ТР Дәүләт Советындагы фракциясе башлыгы Александр Гусев та депутатларны көзен узачак сайлау кампаниясенә җитди карарга чакырды. 
Утырышта катнашучылар шулай ук Татарстан парламентындагы “Бердәм Россия” депутат фракциясе карамагындагы Эксперт советы составындагы үзгәрешләргә кагылышлы мәсьәләне карады.  Фракциянең президиум әгъзасы Марат Хәйруллинның мәгълүматын тыңлаганнан соң, Эксперт советы составына “Кадрлар резервы – илнең профессиональ командасы” проектының җиңүчеләрен кертергә карар кылынды. 
Утырыш барышында шулай ук “Бердәм Россия” депутат фракциясенең 2010 елга эш планы расланды. 
▓  16 мартта ТР Дәүләт Советында КПРФ партиясенең республика парламентындагы фракциясе вәкилләре журналистлар белән очрашты. 
Фракция җитәкчесе Хафиз Миргалимов, көн тәртибендәге “Татарстан Республикасы Дәүләт Советының тугызынчы утырыш нәтиҗәләре турында”гы мәсьәләгә карата үз фикерен белдереп, 12 мартта узган парламент сессиясендә коммунистларның “Татарстан Республикасы Дәүләт Киңәшчесе турында” закон проектын кабул итүгә каршы тавыш бирү карары КПРФның Татарстан республика комитеты Бюросы карары белән бәйле булуын хәбәр итте. 
Ул шулай ук “Дәүләт (муниципаль) учреждениеләренең хокукый хәлен камилләштерүгә бәйле рәвештә Россия Федерациясенең аерым закон актларына үзгәрешләр кертү турында” федераль закон проектын хуплаулары белән Татарстан коммунистларының килешмәүләрен белдерде. Әлеге закон проектын эшләүчеләр фикеренчә, бу документ, учреждениеләрнең эчке чыгымнарын киметү өчен шартлар тудыру һәм бюджеттан тыш чыганаклар җәлеп итү юлы белән, дәүләт һәм муниципаль хезмәтләр күрсәтүнең нәтиҗәлелеген арттыруга юнәлтелгән. 
Билгеле булганча, Бюджет, салымнар һәм финанслар комитеты утырышында бу документ турында фикер алышу вакытында Хафиз Миргалимов тәкъдим ителә торган финанслау системасына күчүне “социаль өлкәне коммерцияләштерүгә” китерергә мөмкинлеген әйткән иде. 
КПРФ фракциясе җитәкчесе шулай ук 14 мартта 34 нче Чистай бермандатлы сайлау округы буенча ТР Дәүләт Советы депутатын өстәмә сайлаулар нәтиҗәләренә дә тукталды. 
Хафиз Миргалимов, коммунистлар партиясеннән сайланган барлык депутатларның торак-коммуналь хуҗалык хезмәтләренә тарифлар сәясәтеннән канәгатьсезлеген җиткереп, республиканың барлык муниципаль берәмлекләре һәм шәһәр округлары башлыклары катнашында, парламент тыңлаулары уздыру зарурлыгын билгеләп үтте. 
▓ 18 мартта  ТР Дәүләт Советының “Россия гражданнарына - һәркем алырлык һәм уңайлы торак” өстенлекле илкүләм проектын гамәлгә ашыруга күзәтчелек итү буенча комиссия республиканың Лениногорск шәһәрендә күчмә утырышын уздырды. Анда катнашучылар Лениногорскның торак-коммуналь хуҗалык хезмәтләрен куллануны заманча хисаплауны оештыру тәҗрибәсе бөтен Татарстан өчен файдалы булырга мөмкин дигән фикергә килде. 
Утырышта торак-коммуналь хуҗалык өлкәсендә “2006-2010 елларда Татарстан Республикасында энергия ресурсы нәтиҗәлелеге” программасын гамәлгә ашыру барышы төп мәсьәлә булып торды. 
Утырыш алдыннан ТР Дәүләт Советы депутатларына Лениногорск торак-коммуналь хуҗалыгының энергия ресурсы саклаучы технологияләрне кертү өлкәсендә ирешкән уңышлары күрсәтелде. Шулай итеп, гомуми йорт ихтыяҗлары өчен күп су сарыф ителү күзәтелгән йортларда идарәче компания үз хисабына подвалда һәр фатир өчен өстәмә счетчик урнаштырган. Нәтиҗәдә “шәхси” счетчиклар белән идарәче компания приборларындагы күрсәткечләр арасында җитди аерма булуы ачыкланган, торакчылар фатирларындагы счетчикларны кирегә әйләндергән һәм су өчен сарыф иткәннән азрак түләгән. 
Депутатларга ике йортта хисап приборлары күрсәткечләрен дистацион рәвештә җыюның автоматлаштырылган системасын тәкъдим иттеләр. Һәр фатирдагы су һәм электр шәхси счетчикларындагы күрсәткечләр үткәргечләр яки радиоканал буенча подвалга гомуми терминалга тапшырыла. Анда бу саннарга гомуми йорт ихтыяҗлары хисап приборлары күрсәткечләре дә өстәлә, аннары бу мәгълүмат кәрәзле элемтә буенча автомат рәвештә диспетчер үзәгенә китә. Бу система он-лайн режимында һәр фатирда коммуналь ресурслар чыгымнарын даими контрольдә тотарга мөмкинлек бирә. 
Депутатлар мондый системаларның кыйммәт булуына – урнаштырудан тыш 6-10 мең сумга төшүенә игътибарны юнәлтте. Әлегә алдынгы электрон системалар Лениногорскиның 13 йортына сынау өчен куелган. 
ТР Төзелеш, архитектура һәм торак-коммуналь хуҗалык министры киңәшчесе Ленар Вәлиев үз чыгышында коммуналь хезмәтләр белән тәэмин итүче, идарәче комппанияләр белән кулланучылар арасында яңа килешүләр булдыру мөһимлеген билгеләп үтте. Ул шулай ук идарәче компанияләрнең энергия саклаучы технологияләргә сарыф ителгән инвестицияләре гражданнар җилкәсенә авыр йөк булып ятарга тиеш түгеллеген дә белдерде. 
Комиссия рәисе Марат Галиев, утырышка нәтиҗә ясап, Россиядә энергия саклау системасын үстерү өчен беренче чиратта кешеләрнең психологиясен үзгәртергә кирәк дип белдерде. “Бу юнәлештә Лениногорск беренче адымын ясады”, - диде ул. “Энергияне саклау халык өчен файдалы булырга тиеш. Халык нәрсә өчен түләгәнен белергә тиеш”, - дип белдерде Марат Галиев. 
“Хисап булмау безнең илдә ресурсларның артык күп сарыф ителүенә китергән. Без ресурсларны контрольсез сарыф итәргә күнектек. Шуңа күрә халык хисаплауны оештыру буенча суны, электрны, җылылыкны экономияле тотарга өйрәнергә тиеш”, - дип саный М.Галиев. 
“Лениногорскида заманча хисаплауны оештыру тәҗрибәсе бар. Башка районнарга да Лениногорскиның тәҗрибәсен өйрәнергә кирәк”, - дип белдерде ул.
▓ 18 мартта Татарстан парламентында ТР Дәүләт Советының Бөек Ватан сугышында Җиңүнең 65 еллыгына әзерлеккә булышлык итүче комиссиясе чираттагы утырышын уздырды. Утырышны комиссия рәисе Наил Хөснетдинов алып барды. Анда юбилейга багышланган массакүләм, мәдәни, концерт һәм спорт чараларын оештыру мәсьәләләре каралды. 

ТР Мәдәният министрының беренче урынбасары Айдар Гайнетдинов үз министрлыклары буенча оештырыла торган чаралар турында мәгълүмат бирде. 

Аның сүзләренә караганда,  республиканың театр-күңел ачу учреждениеләре юбилей уңаеннан хәрби-патриотик тематикага постановкалар әзерли. Аерым алганда, ТР Дәүләт җыр һәм бию ансамбле, Салих Сәйдәшев исемендәге Зур концерт залы, Казан музыка училищесы тарафыннан яңа концерт программалары эшләнә. Бөтенроссия һәм халыкара бәйгеләр лауреаты Р.Ефремов “Без хәтерлибез!” дип исемләнгән спектакль-концерт әзерләгән, Нәҗип Җиһанов исемендәге Казан дәүләт консерваториясе, Мәскәү консерваториясенең симфония оркестры һәм Россиянең берләштерелгән 4 консерваториясе  белән берлектә,  концерт туры ясарга җыена. 
Республиканың китапханә һәм музейларында традицион рәвештә сугыш ветераннары белән очрашулар, тематик һәм хәрби темага язылган китаплар күргәзмәләре оештырыла. Татарстанның яшүсмерләр китапханәсендә ветераннарга китаплар сайларга ярдәм итүгә корылган волонтерлык хәрәкәте эшли.
Айдар Гайнетдинов сүзләренә караганда, “Татаркино” дәүләт учреждениесенең филиаллары тарафыннан хәрби-патриотик фильмнар күрсәтелә, Бөек Ватан сугышы ветераннары һәм инвалидлары белән очрашулар оештырыла. Агымдагы елның ике аенда гына да юбилей нисбәтеннән уздырылган чараларны 3 меңнән артык кеше караган. Әлки, Нурлат, Сарман, Лениногорск, Азнакай һәм Зәй муниципаль районнарында “Война вошла в мальчишество мое” дип исемләнгән кинодәресләр уздыру планлаштырыла.
Моннан тыш, Татарстан кинематографистлары тарафыннан “Блокада көннәре кайтавазы” дип аталган яңа документаль фильм эшләнгән. Фильмның премьерасы Балтач, Зәй, Минзәлә, Сарман, Нурлат, Апас, Тәтеш районы, Яр Чаллы шәһәре һәм Бөгелмә районы укучыларына күрсәтелгән.

ТР Яшьләр, спорт һәм туризм министры  урынбасары Андрей Кондратьев исә үз министрлыклары буенча оештырыла торган чаралар турында мәгълүмат бирде. 
Аның сүзләренә караганда, юбилей уңаеннан Казанда кадетлар парады һәм хәрби оркестрлар парадын, “Созвездие-Йолдызлык” эстрада сәнгате фестивале лауреатларының “Йолдызлык – Җиңү Геройлары” гала-концертын, яшьләр һәм республика ветераннары катнашында “Җиңү балы”н уздыру көтелә. 
Советлар һәм Россия Геройлары, легендар хәрби затларның исемнәрен республикада уза торган чараларга, шул исәптән, спортның хәрби-гамәли һәм техник төрләренә бирү планлаштырыла. 2010 елның февраль аенда генерал-майор  Ф.Булатов истәлегенә кышкы чаңгы эстафетасы, Советлар Герое Б.Кузнецов кубогына пневматик винтовкадан ату буенча ярышлар һәм башка чаралар уздырылган.   
Шулай ук Советлар Герое А.Габдрахманов истәлегенә - су-мотор спорты буенча Татарстан Республикасы ачык беренчелеге ярышлары, Россия Герое М.Симонов кубогына планерлы спорт буенча Татарстан Республикасы ачык чемпионаты, Россия Герое А.Кораблев кубогына кул сугышы буенча ярышлар, Россия Герое А.Супонский кубогына киокусинкай каратэсы буенча Татарстан Республикасы ачык беренчелеге көтелә. Шулай ук Татарстан спортчылары бөтенроссия “Җиңү” хәрби-спорт уенында катнашачак. 
Ә ТР Мәгариф һәм фән министры урынбасары Айрат Зиннуров сүзләренә караганда, юбилейга багышланган төп чаралар министрлык һәм муниципаль районнарның планнары нигезендә тормышка ашырыла. “Төп максат – шушы чаралар аша балаларда Ватанга, туган якка карата мәхәббәт тәрбияләү”, - дип, А.Зиннуров бу чараларның 2010 ел ахырына кадәр дәвам итәчәген әйтте.   
Дәүләт Советы депутаты, “Татарстан – яңа гасыр” теле-радиокомпаниясе генераль директоры Илшат Әминов 9 май – Бөек Җиңү көнне телеканаллардан күрсәтелә торган парадның вакыты буенча проблема булуын билгеләп үтте. Чөнки “Татарстан – яңа гасыр” телеканалыннан  - Казанда уза торган парад та, федераль каналдан Мәскәүдәге парад та бер үк вакытта күрсәтелә. 
“Бөек Ватан сугышы ветераннары, билгеле, Мәскәүдәге парадны карый. Бәлки безгә Казандагы парадны иртәнге сәгать тугызда башлап, унда эстафетаны Мәскәүгә тапшырыргадыр?” – диде И.Әминов. Нәтиҗәдә Казанда уза торган парадның вакытына кагылышлы мәсьәләне Казан шәһәре хакимияте белән берлектә хәл итү зарурлыгы билгеләп үтелде. 
▓  25 мартта парламентта  КПРФ фракциясе утырышы узды. Анда катнашучылар 14 мартта Чистайда ТР Дәүләт Советына өстәмә сайлаулар нәтиҗәләре турында сөйләште. Депутатлар фикеренчә, сайлаулар күпсанлы хокук бозулар белән үткән. 
Татарстан коммунистлары лидеры Хафиз Миргалимов бу уңайдан фракциянең парламентның киләсе утырышында сәяси белдерү белән чыгачагын хәбәр итте. 
Моннан тыш, утырышта законнар эшләү, сайлаучыларны кабул итү мәсьәләләре каралды. 

▓  31 мартта ТР Дәүләт Советының “Мәгариф” илкүләм өстенлекле проектын тормышка ашыруга күзәтчелек итүче комиссиясе Чирмешән муниципаль районында күчмә утырышын уздырды. Утырыш илкүләм өстенлекле проектның сыйныф җитәкчеләре потенциалын үстерүдәге роленә багышланган иде. 

Утырышның төп өлеше башланганчы, комиссия әгъзалары районның өч белем бирү учреждениесендә һәм тарих-туган якны өйрәнү музеенда булды. Лашман урта мәктәбендә бүгенге көндә ике йөзгә якын бала белем ала.  Монда барлык предметлар да татар телендә укытыла. Математика укытучысы Резидә Сәлахова сүзләренә караганда, ахыргы елларда ул үз дәресләренә русча блоклар да кертә башлаган. Бу укучыларга Бердәм дәүләт имтиханын тапшыру җиңелрәк булсын өчен эшләнә. Чөнки БДИ биремнәре бары тик рус телендә генә бирелә. Укытучы, милли мәктәп укучылары Бердәм дәүләт имтиханын уңышлы тапшырсын өчен, 5 нче сыйныфтан алып контроль биремнәрне рус телендә бирә башларга кирәк дип саный. 

Комиссия әгъзалары шулай ук Чирмешән лицеенда да булдылар. 864 укучыга исәпләнгән уку йортында хәзерге вакытта 455 бала белем ала. Лицейда татар телендә белем бирә торган – унике, рус телендә эш алып бара торган унбер сыйныф бар. Депутатлар балалар сәнгать мәктәбе эшчәнлеге белән дә танышты. Биредә балалар бию белән дә шөгыльләнә, рәсем дә ясый. 
Утырышның төп өлешен парламентның Мәдәният, фән, мәгариф һәм милли мәсьәләләр комитеты рәисе Разил Вәлиев ачты. Ул үз чыгышында бу чарада катнашучыларга мәгариф системасында тәрбия үсешенең төп юнәлешләрен тормышка ашыруны анализларга, Татарстанда “Мәгариф” илкүләм өстенлекле проектын гамәлгә кертү шартларында сыйныф җитәкчеләре эшчәнлегенең нәтиҗәлелеген арттыру белән бәйле күпсанлы мәсьәләләр хакында фикер алышырга туры киләчәген әйтте. 
“Кыска гына вакыт эчендә илкүләм өстенлекле проект республика мәгарифе лидерларын ачыкларга, мәктәп проблемаларына җәмәгатьчелекнең игътибарын җәлеп итәргә, яшь педагогларның, укытучыларның һәм сыйныф  җитәкчеләренең мөмкинлекләрен тулырак ачарга ярдәм итте. Бу максатларга бирелә торган финанс чаралары гомумбелем учреждениеләре, укытучылар һәм сыйныф җитәкчеләре үсешенә җирлек булды”, - диде Р.Вәлиев. Ул шулай ук яңа социаль-икътисади шартларда методик хезмәтләрнең, республика белем бирү учреждениеләре педагогик коллективларының үсеп килүче буынны укыту гына түгел, лидерлык психологиясе белән коралландырырга, максат куярга һәм аңа ирешергә белергә дә өйрәтергә тиешлеген әйтте.  
Аның сүзләренә караганда, ТР Мәгариф һәм фән министрлыгы, муниципаль берәмлекләр, белем бирү учреждениеләре эшчәнлегенең тәрбия системасын камилләштерү буенча иҗтимагый гражданлык җәмгыяте институтлары активлыгын үстерүгә юнәлтелгән булуы зарур. Хәзерге вакытта көн үзәгендә сыйныф җитәкчеләре институтын үстерү; сыйныф җитәкчеләре эшчәнлегенә җәлеп итү механизмын камилләштерү; укучының, үсеш факторы буларак, рухи-әхлакый һәм гражданлык-хокукый культурасы дәрәҗәсен күтәрү; үсеп килүче буынны хәйриячелек эшенә тарту; укучыларның тәртип бозуларын кисәтү максатыннан, ата-аналарның иҗтимагый берләшмәләре потенциалын актив куллану һәм башка бурычлар тора. 
ТР Мәгариф һәм фән министры урынбасары Айрат Зиннуров хәбәр иткәнчә, Татарстанда 2010-2015 елларга исәпләнгән, “Киләчәк” дип исемләнгән, республика мәгарифен яңартуга корылган стратегия кысаларында сыйфат һәм нәтиҗә күрсәткән, ягъни олимпиада җиңүчеләрен тәрбияләгән, укучылары Бердәм дәүләт имтиханын уңышлы тапшырган  укытучылар хупланачак. Мондый педагоглар, гади укытучыга караганда, хезмәт хакын 2-4 тапкыр артыграк алачак.  
Урынбасар сүзләренә караганда, Татарстанда 2005 елдан алып “Ел сыйныф җитәкчесе” бәйгесе яңадан үткәрелә башлаган. Соңгы вакытта сыйныф җитәкчеләре эшендә гражданлык-ватанпәрвәрлек тәрбияләү программаларын гамәлгә ашыруга зур игътибар бирелә. “Уку елы башыннан һәр сыйныф сәгатенә Бөек Ватан сугышы тарихына багышланган блок кертелде”, - дип белдерде ул. 
Айрат Зиннуров республиканың һәр муниципаль берәмлегендә район башлыклары карамагында сыйныф җитәкчеләре белән эшләү буенча советлар оештырылганлыгын әйтте. “Хакимият башлыклары “сыйныф аталары” булырга һәм бөтен тәрбия эшендә катнашырга тиеш”, - дип саный урынбасар. 
Утырышта шулай ук сыйныф җитәкчелеге өчен өстәмә акча түләү мәсьәләсе дә күтәрелде. Республиканың авыл җирлегендә сыйныф җитәкчесе 1400 сум акча алса, шәһәр мәктәпләрендәгеләргә 1700 сум тирәсе акча түләнә. Комиссия әгъзалары бу хәлне гаделсезлек дип тапты. “Авыл мәктәпләрендәге сыйныф җитәкчеләре дәрестән тыш эшләргә вакытын азрак сарыф итәмени?” – дип сорау бирде Дәүләт Советы депутаты Гүзәл Еремеева. Аның фикеренчә, сыйныф җитәкчелеге өчен түләнә торган акча күләмен тигезләргә һәм киләчәктә “сыйныф әниләре һәм әтиләре” институты эше системасын үзгәртү турында уйларга кирәк. “Укытучылар - дәрес укытырга, тәрбия белән яхшы эш хакы алып эшләүче аерым кешеләр шөгыльләнергә тиеш”, - диде депутат.  
Очрашуда укучыларны база мәктәпләренә йөртүче автобуслар һәм аз комплектлы мәктәпләрне оптимизацияләү проблемасы да каралды. 
Разил Вәлиев сүзләренә караганда, балалар аз туу аркасында, аз комплектлы мәктәпләрне оптимизацияләү проблемасы килеп туган.  “Хәзерге вакытта республикада аз комплектлы мәктәпләр бик күп. Катлаулы демографик вәзгыять аркасында, биш елдан соң авыллардагы һәр икенче мәктәп азкомплектлыга әйләнәчәк. Без аларны нәрсә эшләтү турында баш ватабыз”, - диде Разил Вәлиев.  
Аның сүзләренә караганда, аз комплектлы мәктәпләр артында берничә укучы һәм укытучы гына түгел, авыллар, туган тел, милли мәгариф язмышы да тора. “Чөнки аз комплектлы мәктәпләрнең күпчелеге авылда урнашкан. Әгәр мәктәп ябылса, авылның  алга таба яшәү проблемасы килеп чыгарга мөмкин”, - диде комитет башлыгы.
Разил Вәлиев бер укучыга аз комплектлы мәктәптә белем бирүнең, гадәти гомумбелем бирүче уку йортына караганда, 10 тапкыр кыйммәткәрәк чыгуын билгеләп үтте. Аз комплектлы мәктәптә бер укучыга белем бирү бер елга 180 мең сумга төшсә, калган мәктәпләрдә 18 мең сум да җитә. “Минемчә, бу мәсьәләдә акча төп урынны алып тормый. Балалар исәбенә акчаны сакчыл тоту дөрес булмас”, - диде ул. 
Парламент комитеты рәисе бу хәлдән чыгу юлын азкомплектлы мәктәпләрдә укучыларны автобус белән база мәктәпләренә йөртүдә күрә. “Әмма моның өчен иң элек юллар төзергә, транспорт белән тәэмин итәргә кирәк”, - диде ул. Р.Вәлиев шулай ук аз комплектлы мәктәп укучыларына дистанциядән торып белем бирү мөмкинлеген дә перспективалы эш дип саный. 
“Ни генә әйтсәк тә, монда ашыгу кирәкмәс. Без мәсьәләне этаплап хәл итәчәкбез”, - дип тәмамлады сүзен комитет рәисе. 
 ТР Мәгариф һәм фән министры урынбасары Айрат Зиннуров апрель-майда сыйныф белән җитәкчелек иткән өчен өстәмә акча алучы укытучыларга бурычлар түләнеп бетәчәген белдерде. Сыйныф җитәкчелеге өчен өстәмә айлык акча федераль бюджеттан бирелә. Икътисади кризис булу сәбәпле, агымдагы ел башыннан алып федераль бюджеттан субсидия күчерелмәгән, шул сәбәпле ил буенча сыйныф җитәкчеләре алдында бурыч арткан. Айрат Зиннуров республика буенча бурычның күпме тәшкил итүен әйтә алмады, әмма Татарстанда сыйныф җитәкчелеге өчен авыл җирендә 1400 сум түләнергә тиеш, ә шәһәрдә 1700 сум дип белдерде. 

Күптән түгел республика Президенты, Мәгариф һәм фән министры белән Финанслар министры арасында бу уңайдан сөйләшү булды”.

Хәзер республикада сыйныф җитәкчеләре проблемалары белән җәмәгатьчелек вәкилләре дә, муниципаль берәмлек башлыклары һәм коммерция структуралары да кызыксына башлады, дип билгеләп үтте Айрат Зиннуров. “Бу бик мөһим, чөнки сыйныф җитәкчеләре укучыларга әхлакый тәрбия бирә һәм патриотизм хисләре тәрбияли”, - диде министр урынбасары. 2009-2010 елларда 24743 педагог сыйныф җитәкчесе булып эшли, аларның 2 проценты гына – ир-атлар. Укытучыларның 62 проценты сыйныф җитәкчелеге өчен акчаны хезмәт хакы белән бергә ала.  
Күчмә утырышта катнашучылар шулай ук мәктәп ашханәләрендә кайнар аш белән тәэмин итүнең сыйфаты уңаеннан да борчылу белдерде.  Республика һәм Казан шәһәренең гомумбелем бирү учреждениеләрендә туклануны оештыру турында “Казан шәһәренең Азык-төлек һәм социаль туклану департаменты” муниципаль унитар предприятиесе җитәкчесе Марат Каһарманов чыгыш ясады. Аның сүзләренә караганда, бүгенге көндә Казанда укучыларның 87,7 проценты кайнар аш белән туклана. 2009 елда республика буенча бу күрсәткеч - 92 процент, авыл районнарында исә 96 процент булган. 
М.Каһарманов Казан һәм авыл мәктәпләре күрсәткечләрен чагыштыру мөмкин булмавын белдереп: “Районнарда күрсәткечләр яхшы, әмма иртәнге ашка - бер стакан чәй һәм камыр ризыгы яки итсез, балыксыз боткалар бирелә. Бу дөрес хәл түгел. Укучы мәктәптә билгеле бер нормативлар белән билгеләнгән калорияле ризык ашарга тиеш, бу кагыйдәне берәү дә бозарга тиеш түгел”, - диде ул. 
Департамент башлыгы шулай ук мәктәп ашханәләренең матди-техник базасы борчылу тудыруын билгеләп үтте. Аның фикеренчә, мәктәптә туклануны оештыру өлкәсендәге проблемаларны республика программасы кысаларында хәл итәргә мөмкин. 

Чирмешәндә узган утырышта Бердәм дәүләт имтиханын туган телдә тапшыру хокукына кагылышлы мәсьәлә дә күтәрелде. Разил Вәлиев сүзләренә караганда, һәр кеше йомгаклау имтиханын туган телендә тапшыру хокукына ия булырга тиеш һәм Татарстанда бу хокук өчен көрәшне дәвам итәчәкләр.  

Комитет рәисе искәрткәнчә, Россия Мәгариф һәм фән министры Андрей Фурсенко боерыгы белән, барлык укучыларның Бердәм дәүләт имтиханын бары тик рус телендә генә тапшыра алуы расланды. Татарстан вузларының гуманитар факультетларына укырга керүчеләр генә татар теле һәм әдәбиятыннан Бердәм республика имтиханын (БДИның аналогы) тапшыра. 
“Күп укучылар, ата-аналар һәм Татарстан Республикасы депутатлары бу карардан риза түгел. Казан мәктәпләренең берсендә укучының ата-анасы хәтта бу нисбәттән РФ Югары судына да мөрәҗәгать итте. Бу мөрәҗәгать хәзерге вакытта Страсбург судына юлланды, - дип билгеләп үтте Р.Вәлиев. -  Әгәр әлеге мәсьәлә турында шундый югары дәрәҗәдә фикер алышына икән, димәк, бу зур проблема. Әмма ул - татар мәктәпләренеке генә түгел, Россиядәге белем бирүче барлык учреждениеләренеке дә”.  
Р.Вәлиев сүзләренә караганда, РФ Конституциясе буенча һәрбер кеше белемне үз туган телендә алырга хокуклы, ә Бердәм дәүләт имтиханы мәктәптә белем алуның йомгаклау этабы булып тора. “Әгәр без Конституция нигезендә белемне үз туган телебездә алырга хокуклы икәнбез, Бердәм дәүләт имтиханын да туган телдә тапшыру хокукына ия булырга тиешбез”, - дип белдерде ул. 
Разил Вәлиев билгеләп үткәнчә, Татарстанда 2010-2015 елларга исәпләнгән республика белем бирү стратегиясе кысаларында Бердәм дәүләт имтиханын татар телендә тапшыру проблемасын да күтәреп чыгарга планлаштырыла.  “Фикер алышу вакытында без әлеге мәсьәләгә дә тукталачакбыз һәм бу хәлдән чыгу юлы турында уйлаячакбыз. Без Россия һәм Татарстан законнарын да, халыкара хокукый документларны да үтәргә тиешбез. Хәзерге вакытта төрле вариантлар бар, әмма әлегә карар расланмаган”, - дип белдерде комитет рәисе.   
	
	            Чыгышлар, белдерүләр һәм мөрәҗәгатьләр 

Дүртенче чакырылыштагы Татарстан Республикасы Дәүләт Советына сайлаулар булган көннән соң бер ел узды.  Яңа сайланган парламентка гадәти булмаган финанс кризисы шартларында эшләргә туры килде. Республика хакимияте кризис белән көрәштә нинди алымнар кулланган? Кризис һәм инновацияләр ничек җайлаша? Агымдагы ел ниләр алып килә? Бу һәм башка сорауларга без Татарстан Республикасы Дәүләт Советы Рәисе Фәрит Мөхәммәтшинның җавап бирүен сорадык.
– Фәрит Хәйруллович, республика дөньякүләм финанс кризисы нәтиҗәләрен ни рәвешле җиңә? 
– Татарстандагы икътисади вәзгыятьнең үзенчәлеге шунда: без кризиска кадәр үк республика үсешенең өстенлекле юнәлешләрен билгеләдек. Аларның иң әһәмиятлесе – инновацион принципларга нигезләнеп үсеш алу. Үзебез өчен традицион булган нефтехимия тармагында без составында күкерт күп булган нефтьне 97 процентка кадәр эшкәртүне максат итеп куябыз. Түбән Камада Россия Федерациясендә югары технологияле нефть эшкәртүче һәм нефть-химия заводлары комплексы төзелә. 
Без Татарстанда планлаштырыла һәм гамәлгә ашырыла торган проектларның социаль-икътисади өлкәне яңарту һәм шул ук вакытта кризиска каршы бурычларны хәл итүне максат итеп куябыз. Бу максатларга социаль ипотека программасын гамәлгә ашыру һәм Яр Чаллыдагы FIAT – «Соллерс» яңа уртак предприятиесен төзү хезмәт итә. Ул елга 500 меңгә кадәр автомобиль эшләп чыгаруны күз алдында тота. Казанның 2013 елгы Универсиаданы үзендә уздыру хокукын яулап алуы төзелеш тармагын эшләтергә һәм яңа эш урыннары булдырырга мөмкинлек бирде. 
Бөтен дәрәҗәдәге хакимият өчен икътисадның реаль секторына булышлык күрсәтү һәм социаль тотрылылыкны тәэмин итү өстенлекле юнәлешләрдән санала.  
– Мартта яңа чакырылыштагы Дәүләт Советы эшли башлауга бер ел тулды. Ул кайсы ягы белән исегездә калды?
– Парламент сизелерлек рәвештә яңарды: депутат корпусының яртысы диярлек алмашынды, комитетлар яңадан төзелде, җитәкчелектә дә үзгәрешләр булды. 

Бигрәк тә фракцияләрдә эшләүгә зур игътибар бирелә. Бу нисбәттән Дәүләт Советы Регламентының яңа редакциясе эшләнә. Мин еш кына КПРФ фракциясе утырышларында катнашам, һәм, “Бердәм Россия” партиясе әгъзасы буларак, гадел булырга һәм парламенттагы  барлык партия көчләре эшенә тигез күләмдә булышлык итәргә тиешмен.  
Соңгы арада кабул ителгән законнар турыдан-туры кризиска каршы чараларны тормышка ашыру белән бәйле. Республиканың 2010 елга һәм 2011-2012 елларның планлы чорына бюджеты кабул ителде. Анда кытлык булса да, барлык социаль гарантияләрне саклап калырга мөмкин булды. Татарстан бюджетыннан финанслана торган оешмалар милкенә салына торган салымга ташламалар расланды. Гадиләштерелгән система буенча эшләүче эшкуарлар өчен салым ставкасы 5 процентка киметелде. 
Иң кискен мәсьәлә торак-коммуналь хуҗалыкны реформалауга кагыла. 
Тарифлар сәясәтен методологик һәм методик яктан Үзәктә көйләү, бу процессның кимчелекләре нәкъ менә төбәкләрдә кискен чагылыш табуы  хәлне тагын да катлауландыра. Татарстан Дәүләт Советында торак-коммуналь хуҗалык мәсьәләләре фракцияләр, комитетлар, “түгәрәк өстәл” утырышларында еш карала. Без федераль дәрәҗәдә тарифлар сәясәтен методологик һәм методик яктан көйләү мәсьәләсенең бик тиз арада камилләштерү кирәк дип саныйбыз. 
– Дәүләт Советында нинди партияләр бар? Рәис буларак, Сезгә коллегаларыгыз белән эшлекле диалог алып барырга кыен түгелме?
– Дәүләт Советында “Бердәм Россия” һәм КПРФ партияләре фракцияләре¸ шулай ук “Татарстан – яңа гасыр” депутат төркеме  эшли. Алар барысы да актив сәяси һәм закон чыгару эшчәнлеге алып бара. Парламент спикеры буларак, бу нисбәттән әлләни проблемалар юк. “Бердәмросс”иялеләр үз берләшмәләре кысаларында эксперт советы төзеде. Алар Дәүләт Советының барлык закон инициативаларын гомуми фикер алышуга кадәр анализлый, карарларын фракция утырышына, президиум утырышына чыгара. Үз чиратында КПРФ депутатлары төрле белдерүләр һәм депутат запрослары белән мөрәҗәгать итә, традицион рәвештә альтернатив бюджетны эшли. 
– Закон инициативасын эшләү хокукына ия булган Дәүләт Советы федераль дәрәҗәгә еш чыгамы?
– Практика күрсәткәнчә, Дәүләт Думасында урыннардан кергән закон инициативаларының ике проценттан кимрәге генә хуплау таба. Безнең парламент тарафыннан 2004-2010 елларда Дәүләт Думасына кертелгән 44 закон инициативасының нибары дүртесе генә федераль закон булды. Ә унҗидесе – карау дәрәҗәсендә. Бүгенге көндә төбәк парламентларының федераль законнар кабул итүгә йогынты ясау мөмкинлеге сизелерлек дәрәҗәдә чикләнгән. 
Төбәкләрдән килгән инициативаларда юридик яктан җитешсезлекләр булуын яки аларда гомуми проблеманың бер өлеше генә чагылыш табуын таныганда да,  аларда файдаланырга мөмкин булган төпле башлангыч бар. Бу мәсьәләдә федераль үзәк һәм федерация субъектларының бәйләнеш мәсьәләләрен эшләп бетерергә кирәк. 
Дәүләт Думасы Регламентының закон инициативалары белән эшләү өлеше кабат каралса, яхшы булыр иде. Хәзерге вакытта ул, артык бюрократлык аркасында, төбәкләрнең гомумроссия законнар эшләү процессында катнашу мөмкинлекләрен чикли. 

– Республика Дәүләт Советы Федерация Советы белән законнар эшләү өлкәсендә хезмәттәшлек итү турында килешүне имзалады. Бу республика парламенты эшенә нинди йогынты ясады?

– Хезмәттәшлек турындагы килешүгә 2009 елның декабрендә генә кул куелды. Шуңа күрә ниндидер нәтиҗәләр турында сөйләргә иртәрәк. Бу документ безнең хезмәттәшлекне яңа дәрәҗәгә күтәрергә һәм артык формализмны юкка чыгарырга ярдәм итәр дип ышанабыз. Чөнки бүгенге тормыш агымында законнар чыгаруда тиз эш итү кирәк. 
– Республикада хакимият бүлешеү принцибы ничек тормышка ашырыла?Республика җитәкчелеге алмашыну белән, нинди үзгәрешләр көтәсез? 

– Татарстанның яңа тарихында беренче тапкыр Татарстан Президенты вазыйфасына кандидат төбәктә җиңү яулаган партия тарафыннан тәкъдим ителде. Тәкъдим ителгән кандидатура республиканың барлык сәяси көчләре, шул исәптән парламент оппозициясе тарафыннан да хупланды.  

Республика Президенты вәкаләтләре йөкләнгән Рөстәм Миңнеханов – җаваплы карарлар кабул итүгә бик өлгер кеше. Аның исеме икътисадта, кече һәм урта эшкуарлыкка дәүләт ярдәме күрсәтүдә инновацион юнәлешнең тирәнәя баруы белән бәйле. Ул үз вазыйфасына шактый катлаулы вакытта кереште. Әмма мин Рөстәм Нургали улының Татарстандагы төптән уйланылган центристик сәясәтне һәм яңарту курсын лаеклы дәвам итәр дип ышанам. 
Билгеле: республика башлыгы алмашыну Хөкүмәтнең отставкага китүен таләп итә. Татарстанга республика Конституциясе тарафыннан бүленгән башкарма һәм закон чыгаручы хакимият арасындагы каршылыклар хас түгел. Хакимиятнең барлык тармаклары һәрвакыт килешеп эшләде, төптән уйланылган карарлар кабул итте. Алга таба да Дәүләт Советының һәм Хөкүмәтнең эшлекле хезмәттәшлеге сакланып калыр дип ышанам.  

	
	                    Документлар әйләнеше


ДӘҮЛӘТ СОВЕТЫНДА ТЕРКӘЛҮ УЗДЫ:

Татарстан Республикасы законнары  проектлары
“Татарстан Республикасы Президентының үз вазыйфасына керешүе турында” Татарстан Республикасы Законының 2 статьясына үзгәреш кертү хакында”  (ТР Дәүләт Советы депутатлары Ш.Ш.Яһудин, Р.Г.Ногманов, В.П.Логинов тарафыннан 1 мартта кертелде);
“Балаларның сәламәтлегенә, аларның физик, интеллектуаль, психик, рухи һәм әхлакый үсешенә зыян китерүне кисәтү чаралары турында” (ТР Министрлар Кабинеты тарафыннан 3 мартта кертелде);
“Административ хокук бозулар турында Татарстан Республикасы кодексына үзгәрешләр кертү хакында"  (ТР Министрлар Кабинеты тарафыннан 3 мартта кертелде);
“Татарстан Республикасы Конституциясенең 75, 76, 94 статьяларына үзгәрешләр кертү турында” (ТР Дәүләт Советының Законлылык һәм хокук тәртибе комитеты һәм Дәүләт корылышы һәм җирле үзидарә комитеты тарафыннан 3 мартта кертелде);
“Татарстан Республикасы Дәүләт Киңәшчесе турында” (ТР Дәүләт Советының Законлылык һәм хокук тәртибе комитеты һәм Дәүләт корылышы һәм җирле үзидарә комитеты тарафыннан 4 мартта кертелде);
“Татарстан Республикасы дәүләт вазыйфалары турында” Татарстан Республикасы Законының 6 статьясына үзгәрешләр кертү турында” (ТР Дәүләт Советының Дәүләт корылышы һәм җирле үзидарә комитеты тарафыннан 4 мартта кертелде);
“Татарстан Республикасы авария-коткару хезмәтләре һәм авария-коткару берләшмәләре турында” (ТР Министрлар Кабинеты тарафыннан 4 мартта кертелде);
“Аерым муниципаль берђмлеклђр территориялђре чиклђрен њзгђртњ џђм “Чирмешән муниципаль районы” муниципаль берђмлеге џђм аныћ составындагы муниципаль берђмлеклђр территориялђре чиклђрен билгелђњ џђм аларныћ статусы турында” Татарстан Республикасы Законына њзгђрешлђр кертњ хакында” (Чирмешән муниципаль районы советы тарафыннан 5 мартта кертелде);

“Гражданнар сәламәтлеген саклау турында” Татарстан Республикасы Законына үзгәрешләр кертү турында” (ТР Дәүләт Советы депутатлары С.М. Захарова, М.Н. Садыйков тарафыннан 30 мартта кертелде).
  ҮЗ КӨЧЕНӘ КЕРДЕ:
Татарстан Республикасы Законнары
“Татарстан Республикасы Президентының үз вазыйфасына керешүе турында” Татарстан Республикасы Законының 2 статьясына үзгәреш кертү хакында” (12.03.2010 кабул ителде,“Ватаным Татарстан” һәм “Республика Татарстан”газеталарында 16.03.2010 басылып чыкты).

“Азартлы уеннарны оештыруны һәм үткәрүне дәүләт тарафыннан җайга салу өлешендә Татарстан Республикасының аерым актларының (закон актлары нигезнамәләренең) үз көчен югалтуын тану һәм Административ хокук бозулар турында Татарстан Республикасы кодексының 8.1 статьясына үзгәрешләр кертү турында” (12.03.2010 кабул ителде, “Ватаным Татарстан” һәм “Республика Татарстан”газеталарында 30.03.2010 басылып чыкты).

Татарстан Республикасы Дәүләт Советы  матбугат хезмәте һәм 

“Татар-информ” мәгълүмат агентлыгының

 уртак басмасы

«Парламентские вести» («Парламент хәбәрләре») бюллетененең электрон версиясен Татарстан Республикасының мәгълүмат челтәрендә табарга (“Документлар әйләнеше” программасы) яки матбугат хезмђтендә заказ бирергә мөмкин.

Электрон версия министрлыклар һәм ведомстволарга, массакүләм мәгълүмат чаралары редакциялђренђ, шулай ук мђгълњматларны тапшыруныћ корпоратив челтђре буенча республика шђџђрлђре џђм районнарына муниципаль берәмлекләр советы депутатлары џђм администрациялђр љчен ќибђрелђ.   

“Парламент хђбђрлђре”нећ Интернеттагы адреслары:
www.gossov.tatarstan.ru  џђм www.tatar.ru/gossovet.html
НОМЕРНЫ ЂЗЕРЛЂДЕЛЂР:

Дђњлђт Советы Аппараты хезмђткђрлђре катнашында Резида МАКУЕВА, Гљлнар ЌЂЛЂЛОВА, Чулпан ЂХМЂТОВА 

ТР Дђњлђт Советы матбугат хезмђте:

Телефоннары 267-64-90, 267-64-91, 267-64-92, 267-64-93, факс 292-85-98

Почта адресы: 420060, Казан, Ирек мђйданы, 1 йорт, Дђњлђт Советы.

Электрон почта – pressa@gossov.tatarstan.ru

Тиражы - 500 данђ, Татарстан Республикасы Дђњлђт Советы Аппаратыныћ књбђйтњ цехында бастырылган.
1
25

